
 Ngai…namwa sima na ntango. Nazalaki na moto moko ya
matáta, ya matáta mpenza, mpe esengelaki kaka nákende

na ntango wana, mpo bazalaki na lolenge ya mabe mpenza,
mpenza. Mpe nakendeki kuna namotuka uta naMichigan, shérif
abengaki, mpe nyonso wana, ete bazalaki mabe mpenza, mingi
mpenza. Sikoyo, kasi ekotambola malamu; nyonso—nyonso ezali
na nsé na bokonzi, boye ezali malamu. Ntango Nkolo akótaka,
nyonso ekómaka na nsé na bokonzi na ntango wana, boye te? Oh,
A—Azali malamu mingi; kokanisa bolamu na Ye mpe mawa na
Ye, ya oyo Ye azali mpo na biso, mpe ndenge masanzoli na Ye
ezali na motuya.

Ee, tomekaki kobanda, tolobaki ete tokozua mikapo misato
ya liboso ya Mokanda ya Baefese. Mpe nakanisi ete tozuaki
maloba misato ya liboso, to makambo misato ya liboso kuna.
Tokendaki mpenza mosika te, kasi ntango mosusu na mpokwa
oyo tokoki kopusana mwamosika koleka. Sikoyo, nalingi koloba
ete nazali moyekoli ya Biblia te, nazali mosika na yango, mpe
nazali mosika na kozala théologien, kasi na—nalingaka Nkolo,
nalingaka kosalela Ye mpe…[Ndeko moko asololi na Ndeko
Branham—Mok.]

Moto moko, ezali likambo ya noki-noki, alobi, liboso ete
tókoba sikoyo, mwana moke moko ya mwasi azali na lopitalo,
na Louisville, ba-specialiste nyonso ya malamu koleka balembi
kosalisa ye, azali kobunda na liwa sikoyo, mpe asengi ete
tóbondela mpo na mwana oyo. Lokola Baklisto, ezali lotómo na
biso ete tógumbamitó, sikoyo, mpo na kobondela.

Nkolo na biso ya ngolu, ezali kaka lotómo na biso te, kasi
ezali mpe litomba na biso, ezali mpe mposa na—na biso ete
tógumba mitó na mpokwa oyo, lokola losambo, lokola etónga
ya bato, awa na mpokwa oyo, oyo bazondima, oyo babengami
kobima, mpo na kolakisa Liloba na Yo, oyo ezotia biso na bisika
na biso kati na Nzoto, na esika oyo tolongobani, epai tokoki
kosala na boyokani mpenza, elongo, lokola binama ya Nzoto
na Klisto.
2 Sikoyo, ebiangelami biso kokende, na mbala moko, epai na
Nzambe. Mpe moko na moko na biso ba-tata tokanisaka bongo
soki azalaki mwana na biso ya mwasi, mitema na biso elingaki
kopela móto mpe kosala mpasi na kati na biso, mpe tolingaki
kosénga na ba-losambo ete bábondelambalamoko.Mpemotema
ya tata moko ezali kopela móto, kosala mpasi. Nkolo, tika ete
Bomoto ya Molimo Mosanto ya nkembo éya sikoyo na motema
ya tata yango. Longola elílíngí nyonso ya ntembe, mpe mpasi
nyonso, Mpe tika áyeba ete Ozali Nzambe, mpe malali ata moko

te ekoki kotelemaLiboso naYo ntango etinda naYo yaBonzambe
ekokisami na nzela na lingomba na Yompe bato na Yo.

3 Mpe ndenge tozalaki kobondela mpóso mobimba, uta
lomingo eleki, nazalaki kokanisa na ntina na banzela oyo to
makoki ya mabondeli oyo. Tozali na ebundeli ya kafukafu
mpenza te soki otali yango na ndenge ya mokili, kasi mwa
bilingóngo oyo ebomaka mpenza ntango esimbamaka na misapi
ya kondima. E Nkolo, tika ete mabondeli na biso étuta mpenza
esika oyo elongobani, ete liwa yango oyo etelemi likoló namwana
wana, tika ete épanzana nye; ete molili, mopepe mabe, ékende
mosika namotó yambeto yamwanamoke wana, bebé to mwana,
mwana mwasi moke wana. Tika ete Polé monene ya Bozali ya
Nzambe éngenga likoló na ye. Tika ete ábima na lopitalo wana,
mwana moko ná nzoto kólóngónó.

4 Nzambe, toyebi ete bobele na ngámbo mosusu ya ebale,
balingami na biso bazozela, mpe ezali likambomoko ya nkembo.
Kasi tolingaka bana na biso. Mpe tobondeli, Nkolo, ete mpo na
nkembo na Yo, ete Óbatela bomoi ya mwana wana. Biso, lokola
lingomba na Yo, topámeli liwa wana, mpe tolobi: “Telema wana.
Okoki kozua mwana wana te, mpo tosengi bomoi na ye mpo na
ntina na Bokonzi na Nzambe.” Kokisa makambo oyo, Nkolo, ete
ékende sémba ndenge totindi yango, na Nkombo na Yesu Klisto,
Mobikisi na biso. Amen.

5 Tondimi?Nayebi te eloko nini nakokaki kosala, soki nazalaki
Moklisto te. Nakolinga kotikala awa ntango molai te. Ezali
na eloko moko te ya kobika mpo na yango, bobele komema
bamosusu bábikisama, nde likambo ya malamu koleka oyo
ngai nayebi.

6 Sikoyo, na mpokwa oyo, tolingi kobanda kotia mwa mobóko
longwa na liteya na biso oyo euti koleka. Mpe nakomeka
kotánga, mpamba te, mokapo mobimba, soki nakokoka, na
mpokwa oyo. Boye, na ntongo ya lomingo, ekosengela ntango
mosusu náteya na ntongo mpe na mpokwa ya lomingo, soki
ezali likambo te, komeka kofandisa likambo oyo nazolinga ete
lingomba émona. Oh, ezali mpenza nkembo, komona esika na
yo! Mpe moto moko te akoki kosala eloko moko te, bobele soki
oyebi malamumpenza oyo ozali kosala.

7 Bongo soki olingaki kozala…koleka na lipasó, mpe ezalaki
na elenge monganga moko, oyo auti kosilisa kelasi, oyo
alingaki…atikálá kosala lipasó te liboso. kasi, azali elenge mpe
kitoko, ná suki asanólá malamu mpe elalá, alatá bilamba ya
kitoko mingi, monzele, mpe nyonso wana. Mpe alobi: “Nasili
kosebisa ba-mbeli mpe napetoli bisalelo nyonso, mpe nyonso
wana.” Kasi okozala na mwa komiyoka moko ya ndenge mpo na
likambo yango. Ekozala malamu názua monganga ya mobangé,
oyo asálá lipasó yango mbala mingi liboso, liboso ete nándima

kopasolama. Na—nakolinga koyeba ete ezali moto oyo auti
kosilisa kelasi te, nakolinga ndemoto oyo azali na ntóki.
8 Mpe Moto oyo azali na ntóki mingi koleka, oyo nayebi, oyo
tokoki kobelela na mpokwa oyo, ezali Molimo Mosanto. Ye nde
MongangamonenempeMolakisi monene yaNzambe.
9 Mpe lokola mobóko ya Nsango na ngai na mpokwa oyo,
longwa kaka na liteya ya lomingo, ete ezali, baboyaki Samwele
oyo azalaki ná Liloba ya Nkolo, mpe bandimaki Saulo, mwana
ya Kise, kasi baboyaki Samwele, oyo azalaki etaliseli ya Molimo
Mosanto, mpo azalaki koloba bobele ndenge Molimo azalaki
kokamba ye áloba. Mpe ntango abendaki bokebi na bango na
likambo yango, alobaki: “Bómikanisela, natikálá koloba na bino
likambo moko te na Nkombo ya Nkolo, kozanga ete Nkolo
ákokisa likambo yango. Natámbólá mpe na bizaleli ya mabe
te liboso na bino. Mpe moto moko te akoki kofunda ngai na
lisumu moko.”

Ndenge Yesu alobaki: “Nani akoki kokweisa Ngai na ntina
na lisumu?” Bomoni?
10 Mpe alobaki lisusu, ete: “Natikali koya epai na bino te mpo
na kosenga binombongompe nyonsowana. Natikali kozua eloko
moko te uta na bino. Kasi nyonso oyo nalobá ezalaka mpo na
bolamu na bino, oyo nayebisaka bino longwa na monoko na
Nkolo.”
11 Mpe bato nyonso batatolaki ete: “Ezali ya solo. Nyonso wana
ezali ya solo, kasi ata bongo, tolingi kozala na mokonzi. Tolingi
kozala lokola bikólo nyonso ya mokili.”
12 Sikoyo, na mpokwa oyo, Likomi na biso ezali kokabola…
Buku ya Baefese, ezali Buku ya Yosua ya Kondimana na
Sika. Ezali kokabola mpe kotia na molongo “balóngi.” Sikoyo,
ezali kaka mobóko mpo na miníti moke, mpo na kobongisa
esika, liboso ete tóbanda kotánga, kobanda na molongo ya 3.
Sikoyo, tomonaki, na mpokwa ya lomingo eleki ete e…Nzambe
na Kondimana na Kala, apésáki Yisraele elaka ya mboka ya
bopemi, mpo bakómáki baleki nzela mpe batelengani. Bazalaki
na mboka moko oyo ezalaki ya bango te, mpe Nzambe asilaki
kolaka, na nzela na Abraham, ete akofanda…momboto na ye
ekofanda mibu nkama minei kati na libota ya bapaya, mpe
bakonyokwama, kasi na lobokomoko ya nguya, Akomema bango
kuna na mboka moko kitoko, oyo ezalaki kofuluka na miliki ná
mafuta ya nzoi.
13 Mpe, sikoyo, ntango eleko ya elaka ekómaki pene, Nzambe
atelemisaki moto moko mpo na komema bango na mboka
yango. Bato boni, na kelasi ya mpokwa oyo, moto yango
ezalaki nani…bayebi soki moto yango ezalaki nani? Mose.
Bótala, ezali mpenza, etaliseli ya solosolo mpenza ya Moto
oyo apesamelamaki biso mpo na komema biso na Mboka na
elaka, Klisto. Sikoyo tozali na elaka moko, mpamba te elaka na

biso ezali Bopemi na molimo, nzokande, oyo ya bango ezalaki
bopemi na nzoto. Boye, bazalaki koya na mboka oyo bakokaki
koloba: “Mboka na biso yango oyo, tozali lisusu batelengani te,
tofandi mpenza, oyo nde mboka na biso, mpe awa, tozui bopemi.
Tokolóna masangu na biso, bilanga na biso ya vínio, mpe tokolia
mbuma ya bilanga na biso ya vínio. Na sima, ntango tokokufa,
tokotika yango na bana na biso.”
14 Oh, tokokaki mpenza kokóta na bozindo ya likambo ya
mboka yango, mibeko ya bosangoli, ndakisa, Naomi ná Ruth,
Boaz, kozongela nyonso wana, ndenge ndeko mobali na Yisraele,
ndenge asengelaki…nyonso oyo asilaki kobungisa esengelaki
kosikolama na ndeko moko ya libota. Oh, kitoko mingi!
Ekozua ba-mpóso ná ba-mpóso mpe ba-mpóso ná ba-mpóso,
tokotikáláká kobima na mokapo oyo te, mpo na koyekola yango.
Tokoki kosangisa Biblia mobimba mpenza awa, na mokapo
moko oyo.
15 Mpe, oh, nalingaka mpenza koyekola Yango. Tozaláká na
momesano ya kozua Yango, kozua Yango mbula mobimba ná
ndambo, kobima ata moke te na Buku yango. Bobele kotikala
ná Yango mpenza.
16 Sikoyo, kasi, ezalaki likambo monene mpenza, ete libula
yango, ndenge yango ezaláki, libula na mboka yango, ete moto
mosusu te, kaka ndeko moko ya libota pembeni nde akokaki
kosikola libula yango. Sikoyo, tika nápesa mwa elembeteli moko
awa, oyo nalobelaki na mpokwa mosusu wana, epai na bino
bamama. Bato boni awa basambelaka mpo na balingami na
bango, oyo babúngá? Malamu. Tokómi na esika yango lisusu,
bomoni, “Libula na yo.” Bomoni?
17 Polo ayebisaki Moroma, alobaki: “Ndimela Nkolo Yesu
Klisto, mpe okobika, yo ná libota na yo.” Soki ozali na kondima
oyo ekoki mpo yo moko kobikisama, zala mpe na kondima oyo
ekoki, ata soki mwanamobali yango azali motomboki, to mwana
mwasi yango, bakobikisama ata ndenge nini. Nzambe, na lolenge
moko boye! Soki Asengeli kosala ete bákangama na mbeto,
kuna na lopitalo, kobunda na liwa, bakobikisama. Nzambe
alakaki yango. Libula! Oh! “Mpe bakozala kuna,” ndenge Yisaya
alobaki, “ná bana na bango nyonso bakozala elongo na bango.
Bakosala mabe moko te mpe bakobebisa eloko moko te na
ngomba mosantu na Ngai, elobi Yawe.”
18 Oh, nazali na mwa eloko moke moko, oyo nazolikia kolobela
yango na mpokwa oyo, mpo na bino. Ezali kopela móto na
motema na ngai, ezolobela likambo yango.
19 Kasi sikoyo, tókende liboso. Na bongo, bomonaki ete Mose,
moto oyo asalaki bikamwa ya minene, oyo akambaki Yisraele
na kati ya mboka yango, amemaki bango kino na mboka na
elaka, kasi akabolelaki bango libula na bango te? Apesaki bango
libula na bango te; akambaki bango kino na mboka yango,

kasi Yosua moto akabolaki mboka yango na bato. Ezali bongo?
Klisto mpe amemaki Lingomba kino na esika oyo libula na
bango etalisamelaki bango, epesamelaki bango, etikalaki bobele
kokatisa Yaladene, kasi Molimo Mosanto azali Ye Oyo atiaka
Lingomba na molongo. Yosua oyo ya lelo azali kotia Lingomba
na molongo na yango, kopesáká na moko na moko, makabo,
bisika, esika.Mpe Ye azali Mongongo naNzambe, oyo azoloba na
nzela na moto ya kati oyo Klisto asíli kobikisa, MolimoMosanto.
Sikoyo, bososoli mingi na yango mpenza? Sikoyo tobandi kokóta
na Mokanda ya Baefese. Sikoyo, ndenge moko, Azali kotia
Lingomba na esika na yango mpenza, epai wapi balongobani.
Sikoyo, Yosua moto atiaki bango na kati ya mboka oyo ya
mokili. Sikoyo Molimo Mosanto azali kotia Lingomba na esika
na yango, na kati ya mboka, ete bázala, na esika mpenza oyo
bango balongobani, libula na bango.
20 Sikoyo, likambo ya liboso oyo abandi na yango awa, akomi
mokanda na ye, “Polo,…” Oyo kutu, tokomona, sima na mwa
ntango, ete libombami mobimba oyo emonisamelaki ye, na
séminaire te, na nzela na théologien moko te, kasi ezalaki
emoniseli ya Nzambe, ya Molimo Mosanto oyo Nzambe apesaki
na Polo. Koyeba ete libombami na Nzambe, ndenge alobaki, oyo
ebombamaki uta kozalisama ya mokili, emonisamelaki ye na
nzela yaMolimoMosanto.MpeMolimoMosanto katikati na bato
azalaki kotia moto moko na moko na molongo, kotia Lingomba
na esika ebongi.
21 Sikoyo, likambo ya liboso oyo Polo abandi koyebisa bato
awa, ezali ya kotika nyonso…Bómikanisela, oyo ezali mpo
na Lingomba, mpo na moto ya libanda te. Ezali libombami
na lolenge ya lisese, mpo na ye, akotikala kososola yango te,
elekelaka ye, ayebi eloko moko te mpenza na ntina na yango.
Kasi, mpo na Lingomba, yango ezali mafuta ya nzói na libanga,
ezali esengo oyo ezangi maloba, ezali elikya epambolami, ezali
lóngo ya elimo, ezali elikya mpe lisungi na biso, ezali Libanga
ya Bileko, oh, ezali eloko nyonso oyo ezali malamu. Mpamba
te likoló mpe nsé ekoleka, kasi Liloba na Nzambe ekoleka ata
moke te.
22 Kasi moto oyo azali libanda ya Kanana ayebi eloko moko na
ntina na yango te, azali naino kotelengana. Nalobi te ete azali
motomalamu te, nalobi bongo te. Nalobi te etemoto oyo ata azali
na Ezipito azali moto malamu te, kasi a…kino ntango akosila
kokóta na libula oyo.
23 Mpe libula yango, ete, elaka yango esilaki kopesama na
Lingomba ezali mboka ya mokili oyo te, kasi mboka ya molimo,
mpamba te tozali bonganganzambe ya bokonzi, ekólo ya búlee.
Na bongo, na bonganganzambe ya bokonzi oyo, ekólo ya búle,
libota ya lolenge mosusu, oyo ebengami libanda, eponami,
eponámá, etiámá pembeni, na ntango wana mokili nyonso esili
kokufa na libanda. Mpe tokambami na Molimo. Bana mibali ná

bana basi ya Nzambe, bakambamaka na Molimo na Nzambe; na
moto te, kasi na Molimo.
24 Nyonso kati na bolingo, eloko yango mobimba ekangami
liboke sikoyo. Likambo oyo, bameká kolakisa yango mbala
mingi, mpe na ntembe te, ba-théologien minene bakótá na
bozindo na yango koleka ndenge nakokaki kosala. Kasi likambo
oyo nalingi komeka kotalisa bino ezali boye: ete moto oyo azali
kati na Klisto, ná Molimo Mosanto, akoki koyíkela mpiko moto
oyo azali na libunga; azali na motema molai, boboto, mpiko;
azali na bolamu, komikitisa, bosembo, atondisami na Molimo;
akanisaka mabe te; akanisa ntango nyonso malamu; azalaka
moto ya ndenge mosusu.
25 Azali kaka te moto oyo alobaka: “Kala, tozuáká yango.
Soki togángaki, tozuaki yango, biso ba-Metodiste. Oh, ntango
togángaki, tozalaki na kati yaMboka.”Wana ezali malamu, ezali
mabe te, ngai nandimaka yango mpe.
26 Na sima, ba-Pantekotiste bayaki, ná minoko na sika, bango:
“Bazuaki yango; baoyo nyonso oyo balobaki minoko na sika,
bazuaki yango”. Ngai mpe nandimaka yango. Kasi ata bongo,
tomonaki ete bato mingi bazuaki Yango naino te, bomoni.
Bomoni? Sikoyo bango…
27 Tokómi sikoyo na libombami monene oyo ebombámá, oyo
ebombámá uta kozalisama ya mokili, ezali sikoyo komonisana,
namikolo ya suka, epai na bana naNzambe. Bondimi ete ezali ya
solo, ete bana naNzambe basili komonisama? Liboso ete tókende
soki wapi, tózua naino Baroma mokapo ya 8, mwa moke, bótika
nátangela bino likambo moko. Tótala soki ekokani te ná oyo
nazali kolobela awa. Sikoyo tokozua Baroma 8, molongo ya 19
ya mo—ya mokapo ya 8 ya Baroma:

Mpo na mposa monene…mokili ezali kozela
komonana ya bana na Nzambe.

28 Na mposa monene, bikelamo mobimba ezali kozela
komonana. Bomoni, komonana! Komonana ezali nini? Kosala
ete bato báyeba!
29 Mokili mobimba. Ba-musulman oyo kuna, bazali koluka
yango. Bipai na bipai, bisika nyonso, bazali koluka yango. “Bato
yango bazali wapi?” Tozuá…Tozuá mopepe makasi, tozuá ba-
nkake mpe mikalíkalí, tozuá mafuta ná makila, tozuá makambo
ya ndenge na ndenge, kasi tozangaki koyoka Mongongo moke
wana ya pete mpe ya kimia, oyo ebendaki bokebi ya mosakoli
oyo amizipaki kazaka mpe abimaki, alobaki: “Ngai oyo, Nkolo.”
Bomoni?
30 Sikoyo ekelamo nyonso ezali kokimela mpe kozela
komonana ya bana na Nzambe. Sikoyo, Polo alingi liboso kotia
Lingomba na esika na Yangompenza. Sikoyo, kakampo na kotia
mobóko, tótánga lisusu:



KOTIAMA LOKUMU YA MWANA 2 47

Polo, ntóma na Yesu Klisto na mokano na Nzambe,
epai na basantu (ezali baoyo “babulisami”) oyo bazali
na Efese, mpe…bandimi kati na Klisto Yesu:

31 Sikoyo,mpo bayóki bábosana yango te, ndenge nini tokotaka
kati na Klisto? Bakotaka nde na lingomba mpo na kokota kati
na Klisto? Tolobaka nde esákólá ya boyambi mpo na kokota
kati na Klisto? Tozindisamaka nde na mai mpo na kokota kati
na Klisto? Ndenge nini tokotaka kati na Klisto? Bakolinti ya
Liboso, mokapo ya 12: “Mpamba te, na Molimo moko,” moko,
M ya monene-o-l-i-m-o, elingi koloba Molimo Mosanto, “biso
nyonso tobatisami, na kati naMboka na elaka.”
32 Na kati na Mboka na elaka oyo, nyonso ezali ya biso, na
kati na Mboka na elaka. Omoni yango, Ndeko Collins? Bomoni,
nyonso kati na Mboka na elaka! Ntango Yisraele bakatisaki
Yaladene, kino na mboka na elaka, babundaki mpe balóngaki
makambo nyonso!
33 Sikoyo bómikanisela, kati na Mboka ya elaka oyo, yango
elingi koloba te ete ozui mángwelé ya kobatelama na maláli,
yango elingi koloba te ete ozui mángwelé ya kobatelama na ba-
mpasi. Kasi elakisi mpenza boye (Oh! Tika ete oyo ékota na
bozindo.), elobi boye, ete yango ezali ya yo! Telema kaka mpe
zua yango! Bomoni? Ntango…
34 Mpe, bómikanisela, lolenge bobele moko oyo Yisraele
abungisaki moto moko, ezali ntango lisumu ekotaki na moláko.
Yango nde lolenge kaka moko oyo tokoki kobungisa e—elónga,
ezali ete lisumu ékota na moláko, eloko moko ya mabe na esika
moko. Ntango Akana ayibaki eteni ya wólo wana ná kazáka ya
moto ya Babilone wana, lisumu ekotaki na moláko, mpe etumba
ebongwanaki mabe.
35 Bópesa ngai lo—losambo oyo na mpokwa oyo, etónga ya
bato oyo, bazali malamu be, malamu be mpenza kati na elaka
na Nzambe, ná Molimo Mosantu, bazali kotambola na Molimo,
nabeti móndengé na bokono nyonso to malali nyonso, to na
likambo nyonso oyo ezali, Joe Lewis nyonso oyo azali na ekólo,
ná bozangi sembo na ye nyonso, mpe ná bazángi kondima nyonso
oyo ezali, ete bákotisa bokono to malali nyonso na ekuke oyo,
mpe bakobima awa babiki na mobimba. Iyo, misie. Nzambe nde
apesaki elaka, bobele lisumu ya kozanga kondima nde ekoki
kopekisa yango. Sikoyo tokokóta na bozindo ya nini oyo mwa
lisumu yango ezali, sima namwa ntango. Sikoyo:

…oyo bazali kati na Klisto Yesu:
Ngolu ézala epai na bino, mpe kimia, uta na Nzambe

Tata na biso, mpe…Nkolo Yesu Klisto.
Nzambe mpe Tata na Nkolo na biso Yesu Klisto

ápambolama, ye oyo asili apamboli biso na mapamboli
nyonso namolimo na bisika ya likoló kati na Klisto, kati
na—kati na Klisto:

36 Ntango tozali kati na Klisto, tozali na lipamboli ya molimo.
Libanda na Klisto, tozali na biyóki. Kati na Klisto, tozali na
lipamboli ya solosolo. Bindimélá ya komekola te, lolendo te,
bisalela te. Kasi na ntango nyonso oyo ozali koluka koloba ete
ozali kati na Mboka ya elaka, kasi ozali kuna te, masumu na
yo ekokanga yo. Mpe, kala mingi te, okomona okomi komikosa
yo moko mpe—mpe nyonso wana, ndenge tolobaka na ndenge
ya mokili, osambwe. Okomona ete ozali na eloko oyo ozolobela
te. Kasi ntango ozali kati na Klisto Yesu, Alakaki yo kimia ya
Likoló, mapamboli ya Likoló, Molimo ya Likoló, nyonso ekómi
ya yo. Ozali kati na Mboka na elaka mpe nyonso ekómi ya yo.
Amen. Kitoko mingi! Oh, tóyekola:

Ndenge aponaki biso…
37 Sikoyo, esika oyo nde ebetisaka lingombamabakumpenza.

Ndenge aponaki biso kati na ye…(Kati na Nani?)
Klisto.

38 Tomoni sikoyo, kuna na—na Genese mpe na Emoniseli,
Emoniseli 17:8, ete Aponaki biso kati na Klisto liboso na
kozalisama ya mokili. Sikoyo, liloba…Tika ete nátánga
molongo oyo elandi:

…kozalisama ya mokili, mpo tózala basantu mpe
tózanga mbeba liboso na ye…
Abongisaki liboso ete biso…

39 Sikoyo nalingi kotelema na liloba wana, “abongisaki
liboso”. Sikoyo, abongisaki liboso, ezali te likambo ya koloba:
“Nakopona Ndeko Neville, mpe na—na—na—na—nakopona
Ndeko Beeler te.” Ezali bongo te. Ezali boyebi ya Nzambe liboso,
oyo ayebaki nani akozala alimampe nani akozala alima te. Boye,
na nzela na boyebi liboso, Nzambe lokola ayebaki eloko nini
Alingaki kosala, Abongisaki liboso na nzela ya boyebi na Ye
liboso, mpo na kosala etemakambo nyonso étambola elongompo
na bolamu ya baoyo balingaka Nzambe, mpo Ákoka, na eleko
oyo ekoya, kosangisamakambo nyonso kati naMotomoko, elingi
koloba Klisto Yesu.
40 Tika náyemela bino etaliseli moko moke awa. Ezali malamu.
Tózonga sima, nakanisi ete nalobelaki yango mwa moke
na mpokwa mosusu wana, to nasimbaki yango, na Genese,
mokapo ya 1, 1:26, ntango Nzambe alobaki Nkombo na Ye
“Yawe Nzambe”, ezali liloba oyo El, Elah, Elohim, oyo elingi
koloba “oyo-azali-kobika-na-Ye-moko”. Eloko mosusu ezalaki
te, bobele Ye. Mopepe ezalaki te, polé ezalaki te, minzoto ezalaki
te, mokili ezalaki te, eloko mosusu ezalaki te. Ezalaki Nzambe,
bobeleNzambe, El, Elah, Elohim. Sikoyo, Ye nde asalaki yango.
41 Na kati na yango, ezalaki na bizalela, oyo elingi koloba
ete Azalaki mo…Na kati ya El, Elah, Elohim monene oyo,
ezalela moko ezalaki to e…Boyebi oyo ezalela ezali, to bótika

náloba yango boye, ezalaki nde “lolenge” moko. Ezali bongo
mpo mwana moke ásosola yango, mpe ngai nazali moko na
bana mike oyo asengeli kososola yango lolenge wana. Na kati
na Ye, ezalaki na lolenge ya kozala Tata, kasi Ye azali kobika-
na-Ye-moko, eloko moko te ezali mpo Ye ázala Tata na nzela
na yango. Pe, sikoyo, kuna na kati, ezalaki na eloko mosusu, ete
Azalaki Nzambe; mpe nzambe ezali eloko ya kosambela; kasi Ye
azalaki kobika-na-Ye-moko, El, Elah, Elah, Elohim, boye, eloko
ya kosambela Ye ezalaki te. Na kati na yango, Azalaki Mobikisi,
kasi eloko moko ebungaki te, mpo ébikisama. Bomoni? Na kati
na yango, AzalakiMobikisi na nzoto, bomoni, kasi elokomoko ya
kobela ezalaki te mpo ébikisama, to eloko moko ezalaki te mpo
ébela. Sikoyo, bososoli elili yango? Boye, bizalela na Ye, lolenge
na Ye ebotaki oyo ezali lelo.
42 Bato mosusu balobaka: “Ee, mpo na nini Nzambe apekisaki
yango te na ebandeli?” “Azali moto na nkanza ya motema
makasi,” elobaki Joe Lewis, moto oyo akweisaki Joe, to Jack
Coe, bomoni. Alobaki: “Azali kaka moto na nkanza ya motema
makasi. Eloko lokola Nzambe ezalaka te. Soki eloko ya ndenge
wana ézalaka, Alingaki kozala mo…” Oh, ngai…afingaki Ye
na ba-nkombo ya mabe nyonso, bomoni. Kasi ezali kaka mpo
azalaki ntango mosusu na boyébi mingi na likoló awa, kasi azali
na eloko moko te na nsé awa.
43 Sikoyo, wana, wana nde esika likambo yango ekomi.
Bomoni? Liloba oyo elobeli yango awa, mpe Ye abombaki
yango. Mpe mabómbami oyo esili kobómbama sikawa, sikoyo,
bómikanisela, Biblia elobi: “Uta kozalisama ya mokili, ezali
kozela komonisama ya bana naNzambe”, mpo na kotalisa bango
polele na lingomba. Oh la la! Bososoli yango?
44 Sikoyo, nakáti lisolo na ngai mwa moke, to nakolobela…
nakokende na likanisi na ngai oyo elandi mpo na kososolisa oyo.
Sikoyo bómikanisela, kati na bileko nyonso ya Mose, kozónga na
bileko ya basakoli, kozonga na bileko nyonso, bazalaki kozela
kino na mikolo ya suka oyo, mpo makambo oyo étalisama polele,
kokokana na Likomi. Ya solo, mpo esengeli komonisama epai na
bana mibali ya Nzambe. Mpo na nini? Uta na kobunga…kino
na, lokola pyramide, ndenge nalobaki, ezali kotongama, pene
mpenza, pene mpenza, pene mpenza.
45 Nalobaka likambo oyo mbala mingi, nalobaka, Nzambe
asalaki ba-Biblia misato. Oyo ya liboso, Atiaki Yango na
likoló, zodiaque. Bosílá komona zodiaque? Elembo ya liboso na
zodiaque ezalaka nini? Mongondo. Elembo ya suka na zodiaque
ezalaka nini? Leo, nkosi. Ayaki, mbala ya liboso, epai ya
mongondo, Ákoya, mbala ya mibale, lokola Nkosi ya libota na
Yuda. Bomoni?
46 Asalaki oyo ya mibale na pyramide, na mikolo na Enoka,
ntango batongaki pyramide. Mpe bapímaka yango. Nasósolaka

yango te. Kasi na oyo etali bitumba, epai bagúmbamaka mpe
bakendeke na mabólóngó mpo na ntango molai, bakoki kopíma
ntáká ya bitumba yango. Boyebi esika bakómi sikoyo, wana
bazopíma? Ezali mpenza na kati ya chambre ya mokonzi. Mpe
wana pyramide yango ezalaki komata…Biso tokokoka kotonga
yango te, ná nyonso oyo tozali na yango lelo. Tokokoka kotonga
yango te.
47 Etongamá na komata boye, kino na sóngé. Mpe libanga
na…Libanga ya motó etikálá komónana te. Batikálá kotia
libanga na motó ya pyramide yango te. Nayebi te soki boyebi
yango to te, pyramide monene ya Ezipito, etikálá kozua libanga
na motó likolo na yango te. Mpo na nini? Libanga na motó
eboyamaki, Klisto, Libanga namotó, bomoni, aboyamaki.
48 Kasi, wana tozali komata longwa na eleko ya Luther, eleko
ya ba-Batiste, eleko ya ba-Metodiste, eleko ya ba-Pantekotiste,
tokómi na Libanga na motó sikoyo, bomoni, bazalaki kozela
na mposa makasi ete Libanga na motó wana éfanda, ete ndako
ésila kotongama. Botángaki na Makomi te ete: “Libanga yango
eboyamaki”? Na ntembe te, tososoli ete ezalaki kolobela tempelo
na Salomo. “Kasi Libanga oyo eboyamaki ekómi Motó ya
litúmu.” Mpe nazali koloba yango kaka mpo na kotalisa bino e—
e—e—elilingi moko.
49 Sikoyo, mpe kati na Biblia, tozali kobika na mokolo na suka,
na sóngé ya pyramide, ba-poisson croisé ya eleko ya Cancer kati
na zodiaque, na ntango na boyei ya Leo, nkosi, na libanga na
motó, mpe na mikolo ya komonisama polele ya bana na Nzambe,
kati na Biblia, bomoni. Bomoni epai tokómi? Tokómi mpenza na
ntango ya suka.
50 Bato boni batángi zulunále na mpóso oyo, likambo oyo
Khrouchtchev ná bamosusu balobaki? Oh, bango basili
komilengela; biso mpe lokola. Amen. Bomilengeli! Ezali
malamu, bomoni. Oh, li—li—litómba nini oyo, mokolo nini
oyo! Soki Baklisto bakokaki bobele kosósola mokolo oyo tozali
kobika kati na yango! Oh la la!
51 Bokanisi nini? Moto oyo akomaki Buku oyo, oyo amonaki
likambo yango, mpe amonaki ete ekotalisama na mikolo na
suka, azalaki kozela mpe kokimela ete bana na Nzambe yango
bátelema na mikolo na suka, ná nguya ya Molimo Mosantu na
suka ya eleko, mpo na komonisa makambo oyo ebombamaki
longwa na kozalisama yamokili, mpo na kotalisa yango polele.
52 Sikoyo, tózonga lisusu na “kozalisama ya mokili,” mpo na
kozua emoniseli moko, mpo na komona soki tolobi solo to te.
Nabanzi ete nazali kotúka te soki nabengi Nzambe “Papa”,
kasi nalingi koloba yango ndenge wana mpo bósosola yango.
Papa! Papa azalaki na mposa ya bana, na bongo, Asalaki nini?
Alobaki: “Banje bázala.” Mpe Bayaki zinga-zinga na Ye. Oh,
ezali malamu. Bakumbamelaki Ye, na ntango wana Akómaki

Nzambe, bizalela. Bóbosana te, Azalaki El (E-l), Elah, Elohim,
oyo-azali-kobika-ye-moko, eloko moko te bobele Ye. Eloko ya
liboso oyo eyaki zinga-zinga ezalaki Banje. Boye, Banje bazalaki
kosala eloko mosusu te, kaka kokumbamela. Bakokaki kobunga
te. Boye, Bakokaki kobela te, Bazalaki bikelamu oyo ekufaka te.
Boye, Akokaki kotalisa polele te nguya na Ye ya kobikisa babeli,
Akokaki kotalisa polele te makoki na Ye ya kobikisa milimo. Na
bongo, liboso, sikoyo tika…
53 Bongo, sima na yango, Alobaki: “Tokosala eloko moko
oyo ekoki kosimbama.” Boye, Asalaki mabelé. Mpe ntango
Asalaki mabelé, Asalaki bikelamu nyonso ya mabelé, na sima
Asalaki moto. Eloko nyonso oyo ebimaki na mabelé, kobanda
ná li—litaká to méduse, bobele lolenge moko ya mosuni oyo
ezalaki kotepa-tepa na mái, ebandaki na wana, kino…uta
na yango kino na ligbóródó, oyo ezali lolenge ya bomoi ya
nsé koleka nyonso oyo ekoki kozala, ndenge balobaka, ezali
ligbóródó. Lolenge ya likoló koleka nyonso, ezali moto. Longwa
na ligbóródó, ebandaki na mónselékété, longwa na mónselékété
kokóba, kokóba, kokóba, mpe mbala nyonso Molimo Mosanto
azalaki kosala “wuuush”, kofúla mopepe, bomoi ezalaki koya;
“wuuush”, bomoi ya likoló koleka. Mpe na mbala moko, eloko
moko eyaki, na elílíngí ya Nzambe, ezalaki moto. Eloko moko te
etikálá kozala, ezalaki ata moke te, ekotikálá kokelama lisusu te,
eloko moko ya likoló koleka moto, mpamba te moto akelami na
elílíngí ya Nzambe. Bomoni?
54 Na bongo, moto, ntango Asalaki moto na Ye ya liboso,
sikoyo, ntango Asalaki bikelamo na Ye ya Banje, Asalaki moto:
“Akelaki bango mobali mpe mwasi”, nyonso na kati ya bomoko.
Azalaki na mbala moko mobali mpe mwasi, bomwasi mpe
bomobali. Ntango Ye asalaki Adam mpe atiaki ye na kati ya
nzoto, bómikanisela, na Genese 1, Asalaki mobali mpe mwasi,
mpe na Genese 2, moto azalaki naino te mpo na kolóna bilanga
na mabelé, moto na nzoto. Moto moko te, oyo akokaki kozua
eloko moko mpo na kolóna bilanga na mabelé, kasi nzokande
moto moko azalaki, na elílíngí na Ye. “Mpe Nzambe azali…”
[Losambo balobi: “Molimo.”—Mok.]. Ya solo. Bomoni? Asalaki
moto ya liboso, “Akelaki bango mobali mpe mwasi.” Sikoyo,
ntango Asalaki moto ya liboso…
55 Sikoyo, bómikanisela, nyonso wana, Azalaki na yango kati
na likanisi na Ye.Mpemokolo ya Lomingo nalobelaki yango. Li—
liloba ezali likanisi oyo elobami. Nzambe akanisaki lolenge oyo
Akokaki kozala Nzambe, lolenge oyo Akokaki kokumbamelama,
lolenge oyo Akokaki kozala Mobikisi ya nzoto, lolenge oyo
Akokaki kozala Mobikisi ya milimo; mpe kaka ntango Alobaki
Liloba, esilaki mpo na libela. Oh, soki bana na Nzambe oyo
sikoyo bakoki bobele kokangama na Liloba yango ndenge wana!
Ntango Nzambe alobi Liloba moko, esili nye! Ya solo mpenza!
Azelaki ntango mosusu…Chronologie elobi ete, to archéologue

moko mpe bango nyonso, balobaka ete ntango mosusu mokili
esalaki ba-milió na ba-milió na ba-milió. Nayebi te, ekokaki
kozala ba-miliar na ba-miliar ya mibu. Nayebi te soki ezuaki
ntango boni. Nzambe azali na kati ya ntango te. Azangaka
miníti moko te na ntango, koleka ndenge Ye azalaki ntango
Alobaki yango. Azali ntango nyonso Nzambe. Ntango ezalaka
te, mpo na Ye.

56 Nayebaki yango bongo te kino na mpokwa oyo eleki, na
ntongo oyo eleki, kútu. Seko-na-seko, lobi eleki te, lobi ekoya
te, nyonso ezalaka sikoyo. Bosilá kotála malamu liloba oyo
“NAZALI”? Ezali te “Nazalaki,” to “Nakozala,” ezali Seko-na-
seko, “NAZALI”, bomoni, “NAZALI,” ntango nyonso.

57 Sikoyo, kasi Azalaki na mposa ya kotia makambo na kati ya
ntango. Asengelaki kosala eloko moko ya kokumbamela, boye
bizalela na Ye ebimisaki yango. Na sima Asalaki moto. Bongo,
kati na moto yango, emonanaki ete azalaki ye moko. Boye,
sikoyo, mpo na kotalisa sikoyo likanisi na Ye ya nkembo, oyo
Azalaki na yango lokola etaliseli ya Klisto ná Lingomba, Azuaki
eteni mosusu ya potopóto tempo na kosalamwasi, kasi Ye azuaki
longwa na mopanzi ya Adama, mokuwa ya mopanzi; mpe azuaki
longwa namolimo ya Adama, bomwasi, mpe atiaki yango na kati
yamokuwa yango. Soki omonimobali oyo azali na bizaleli lokola
mwasi, mbéba moko ezali. Mpe soki omoni mwasi oyo alingaka
kozala na bizaleli lokola mobali, eloko moko ezali malamu te.
Bomoni, eloko moko ezali malamu te. Ezali milimo mibale oyo
ekeseni, na mobimba. Kasi, elongo, esalaka eloko moko, “nyonso
mibale oyo ezali moko.” Boye, Asalaki mwasi ná mobali, mpe
batikálá konuna ata moke te, kokufa ata moke te, kokóma na
suki yampembe atamoke te, atamoke te. Bazalaki kolia, komela,
kolala, kaka lokola biso tosalaka, kasi bango bayebaki ata moke
te eloko nini lisumu ezalaki.

58 Sikoyo, nakotia yango pembeni, ekozala lilakisi mosusu,
na ntango moko, na ntina na momboto ya nyoka. Yango pe,
basengaki ngai ete nábengisa yango ézónga. Kasi tika námona
moto moko áya kolakisa ngai eloko ya kokesene na yango. Yango
nde nazali na mposa ya koyeba, bomoni.

59 Sikoyo, kasi bongo sima na nyonso oyo, ntango lisumu ekoti,
eloko nini esalemaka?

60 Kuna mosika, na likoló, na ba-kilometre milió, milió nkama
na nkama, etando moko ezali kuna ya monene boye, mpe ezali
bolingo agapao oyo ebongi be. Ntango nyonso obwakaka lokolo
ngambo oyo, elongolaka mwa centimetre. Mpe boyebi ndenge
ekokóma moke, ntango ekokóma na mabelé. Ezali elílíngí ya
elílíngí ya bilílíngí. Yango nde oyo bozali na yango, yango nde oyo
ngai nazali na yango, elílíngí ya elílíngí ya bilílíngí ya bolingo
agapao.

61 Eloko moko ezali kati na yo, eloko moko ezali kati na mwasi
nyonso, awa, oyo aleki mibu ntuku mibale, eloko moko ezali kati
namobali nyonso, awa, oyo alekimibu ntukumibale, oyo ezali na
mposa makasi ya kotikala bongo. Ozali bobele na mibu mitano,
longwa na mibu zomi na mitano kino na ntuku mibale. Sima na
mibu ntuku mibale, obandi kokufa. Kasi, longwa na mibu zomi
na mitano, ozali naino mwana moke, adolescent, kino wana.
Na sima, ozali kokóla kino okokóma na mibu ntuku mibale.
Mpe sima na mibu ntuku mibale, oh, okoloba: “Nazali naino
mobali makasi.” Ozali kaka koloba mpamba, kasi ozali bongo
te. Ozali kokufa mpe ozali kokende kosila, ata soki osali nini.
Nzambe asalaki ete yo ókola kino na mobu wana, kasi sima na
yango ozali kokende na kokufa. Sikoyo, nini ekosalema? Sikoyo,
obandi kokufa, kasi kuna na kati, eloko moko ezali kati na yo,
oyo elobaka: “Nazali na mposa ya kozonga na mibu zomi na
mwambe.”
62 Sikoyo nalingi kotuna yo likambo moko. Bongo soki
obotamaki eleki mibu nkama mitano, mpe otikalaki kaka na
mibu zomi na mwambe kino lelo? Olingaki kozala ekeko ya kala,
ná makanisi na yo oyo eleká mibu nkama mitano! Liboso ete
ba-père pèlerin bátiká koya awa, mpe ozalaki elenge mwasi ná
makanisi ya ndenge wana. Ee, elingaki kozala malamu koleka
mpo na yo soki okóbaki kokóla, okómaki mobange mpe obíkaki
mibu nkama mitano. Bomoni, eloko moko ezali kotambola
malamu te.
63 Okoloba: “Ee, sikoyo nazomiyoka malamu, Ndeko Branham.
Oh, nazali—nazali—nazali na mibu zomi na mwambe, nazali
na mibu zomi na motoba, nazomiyoka malamu.” Cheri, tika
ete náyebisa yo likambo moko. Ndenge nini oyebi soki mama
na yo azali na bomoi na miníti oyo, soki azali na ndako-a-
nzambe oyo te? Ndenge nini oyebi soki copain na yo babomi ye
te, eleki kaka miníti moke, to copine na yo? Ndenge nini oyebi
soki na ntongo okokóma ebembe te, na ndako na yo? Ndenge
nini oyebi soki okobima na losambo oyo, na mpokwa oyo, na
bomoi? Ezali mpenza eloko eyebani solo te. Ezali na eloko moko
te oyo eyebani solo. Ózala na mibu zomi na mitano, zomi na
mibale, zomi na libwa, ntuku nsambo na mitano, to ntuku libwa,
ezali na…makambo nyonso eyebani solo te. Oyebi te esika oyo
otelemi. Kasi ata bongo ozali na mposa makasi ya kozonga na
mibu zomi na mitano, zomi na mwambe. Eloko nini esalaka ete
ósala bongo?
64 Sikoyo, soki ozongi kozala na mibu zomi na mwambe mpe
otikali bongo, otikali kobela ata moke te mpe otikali kozala
te…ekosengela na yo kozala na bato mosusu elongo ná yo, mpo
okokóma mokóló mingi koleka mpo na yango, bomoni. Bato
bakokóba kokende na bileko mosusu, kasi yo okokóma na yo
moto ya kala. Okokóma mabe mingi, koleka soki ozalaki kokóla
elongo na bango. Kasi ezali na eloko moko oyo ebengaka yo, ete

ózonga kuna. Ezali agapao moke wana, mwa elílíngí wana, nde
esalaka ete ó…Eloko moko na likoló awa.

65 Sikoyo, na butu moko, to na ntongo moko, na ngonga ya
nsambo, ntango Molimo Mosanto, na boboto na Ye mpe na ngolu
na Ye, amemaki ngai longwa na nzoto oyo, nandimi, nandimi. Iyo
to te, nalobi yango te, nakotaki na Mboka wana mpe namonaki
bato yango, bango nyonso bazalaki bilenge. Namonaki bato ya
kitoko koleka nyonso oyo namónámpenza na bomoi na ngai.Mpe
Alobaki na ngai: “Bamosusu kati na bango bazalaki na mibu
ntuku libwa. Bandimaki na nzela na yo. Kokamwa te ndenge
bazali kogánga: ‘Ndeko na ngai! Ndeko na ngai!’”

66 Sikoyo, oyowana ezali nzoto ya likoló, mpo ntango tokufaka,
tokómaka lisapo te, tokómaka nzoto. Soki biso nyonso tokufi,
soki bombe atomique epanzi biso nyonso na miníti oyo, na
miníti mitano kobanda sikoyo, tokozala kopesana ba-mbote ya
loboko mpe koyambana, kogánga mpe kosepela, mpe kumisáká
Nzambe! Iyo,misie.MpeNdekomobali náNdekomwasi Spencer
oyo bafandi awa, nabanzi ete bazali moko na babálani ya
mibange koleka na esika oyo, bakokóma na mibu zomi na
mwambe to ntukumibale. NdekoNeville akokóma elengemobali
mpenza, mpe ngai nakokóma elenge mobali. Mpe biso nyonso
tokokóma mpenza…Ezali mpenza Solo. “Soki hema oyo, epai
tofandi namokili, ebebi, tozali namosusu oyo ezali kozela.”

67 Ntango bebé abimaka na libumu ya mama na ye, na
mbotama ya mokili oyo, mwa nzoto na ye eninganaka mpe
makolo na ye eléngaka, mpe bongo na bongo. Bólimbisa elobeli
oyo, bino bilenge basi. Kasi, ntango asalaka bongo, ezali bomoi
na kati ya misisa na ye nde ezotetema. Kasi ntango abótamaka
namokili, eloko ya liboso, abéndaka péma, mpe ezalaka na nzoto
moko na lolenge yamolimo, oyo ekótaka na bebé yango nambala
moko. Bótika ye kimia, akozua mwa motó na ye mpe akobanda
koluka libéle ya mama na ye mpe abandi komela. Soki asali
bongo te, mabéle mpe ekobima kutu te.

68 Bosila komona mwana ya ngombe ntango euti kobotama,
e…kaka ntango ezuaka mwa makasi oyo ekoki mpo na
kotelema na makolo na yango? Nani ayebisaka yango?
Epusanaka mbala moko pembeni ya mama na yango, ekobanda
koluka-lukampe ekobanda komela libéle. Oh iyo!

69 Mpamba te, ntango nzoto ya mabelé oyo ebotamaka awa,
ezalaka na nzoto moko ya molimo oyo ebelemi mpo na yango.
Mpe kaka na ntango oyo…Oh, aleluya! “Pe, soki mongombo ya
mabelé oyo, ya efandelo na biso ebebi, tozali na moko ezozela
kuna.” Kaka ntango tobimi na oyo, tokokóta na oyo wana; moko
oyo ezali na mposa ya mai ya malili te, oyo ezali na ntina ya
komela mai te; moko oyo eliaka te, esalemi na putulú ya mabelé
te. Kasi ezali mpenza ya solosolo, ekoki koyóka, kopesa mbote ya

loboko, mpe kolinga, mpe nyonso ezali ya kobonga be. Mpe nzoto
yango ezali kozela kuna. Ezali eteni na yango. Ezalakamisato.
70 Bobandaka Bomoi na Seko na bino bobele awa na etumbelo.
Awa nde esika bobandaka Seko na Seko. Oh! Bobandaka Bomoi
na Seko bobele awa. Na ntango wana obotami mbala ya mibale,
mwana na Nzambe. Na sima, ntango okufi, obandi…Ntango
liwa ebeti yo na nzoto oyo, mpe motema etiki kobeta, bapiné ya
bomoi oyo ebandi kotelema, elílíngí ya moke wana, oyo ezalaki
elílíngí ya elílíngí, na seconde moko, yango ekómi elílíngí ya
elílíngí, na sima ekómi elílíngí mpenza, na sima ekómi mwa
singa, na sima ekómi mokele, na sima ekómi ebale, mpe na
sima ekómi mbu, mpe sima na mwa ntango, okómi liboso ya
balingami na yo, okómi kuna, olati bilamba ya nzoto ya likoló,
na lolenge ete bokoyebana bamoko na bamosusu, bokolingana
bamoko na bamosusu, ozongi elenge mobali mpe elenge mwasi.
Ezali mpenza bongo. Ezelaka kuna, kino na boyei ya Nkolo
Yesu. Mpe mokolo moko, nzoto na Ye oyo ya nkembo…Sikoyo,
bómikanisela, oyo wana ezali nzoto ya likoló, oyo ya nkembo
te, nzoto ya likoló. Mpe mokolo moko, nzoto ya likoló wana
ekolongwa na Lóla, elongo ná Yesu.
71 “Mpo nalobi na bino boye,” Batesaloniki ya Mibale, mokapo
ya 5, to Batesaloniki ya Liboso, mokapo ya 5, moko to mosusu,
“nalobi na bino, nakolinga te ete bózanga koyeba, bandeko,
makambo oyo etali baoyo bazali ya kolala, mpo bóyoka mawa te,
lokola batomosusu, oyo bazali na elikia te. Mpo, soki tondimi ete
Klisto akufakimpe asekwakimokolo yamisato, tóndimampe ete
baoyo balali kati na Klisto, Nzambe akosekwisa bango elongo ná
Ye. Mpo tozali koyebisa bino kokokana na mibeko ya Nkolo, ete
biso baoyo tozali na bomoi mpe totikali mpo na boyei ya Nkolo,
tokoleka liboso te to tokopekisa te” (liloba ya malamu koleka)
“tokopekisa te baoyo bazali kolala.Mpo kelelo yaNkolo ekoyúla,
mpe bakúfi kati na Klisto bakosekwa liboso.” Banzoto ya likoló
oyo ekokita mpe ekolata banzoto oyo ya mokili, oyo ya nkembo.
“Mpe biso baoyo tozali na bomoi mpe totikali, tokobongwana
mbala moko, na kobeta ya liso, mpe tokonetolama elongo ná
bango, mpo na kokutana na Nkolo namopepe.”
72 “Ngai nakomela lisusu mái ya mbuma ya vinyo te mpe
nakolia lisusu te kino mokolo Nakolia yango lisusu elongo ná
bino na Bokonzi ya Tata na Ngai,” Elámbo ya Libala. Na
mibu misato na ndambo oyo motemeli-klisto asilisi bokonzi
na ye, mokili mobimba ebebisami, Bayuda babengami kobima,
Joseph amitalisi epai na bato ya Mabota, to epai na Bayuda.
Bómikanisela, ntango Joseph amitalisaki epai ya bandeko na ye,
ata moto ya Mabota moko te azalaki wana. Ntango atindaki…
Boyebi lisolo yango. Joseph, etaliseli oyo ebongi be ya Klisto,
na ndenge nyonso. Mpe ntango Joseph abengisaki bandeko
na ye, bayaki kuna, atalaki mpe amonaki Benjamin moke,
amonaki bango kuna, na sima ye…Balobaki: “Ee, mobali oyo!

To—tosengelaki koboma ndeko na biso te, Joseph.” Bayuda
wana bamonaki ete basalaki libunga; sikoyo ntango Klisto,
ntango Azali komitalisa Ye moko epai na bango. Mpe Joseph
akokaki komipekisa te, asengelaki kolela, etikalaki moke, boye,
abimisaki mwasi na ye ná bana na ye, mpe basinzili nyonso ná
bato mosusu nyonso, atindaki bango na ndako ya mokonzi. Ezali
mpenza bongo. Na sima, bobele liboso ya Bayuda bango moko,
alobaki: “Ngai nde Joseph, ndeko na bino. Nazali ndeko na
bino.” Na bongo, bakweyaki mpe babandaki kolenga, balobaki:
“Sikoyo toyebi ete tobebi na biso, mpo tobomaki ndeko na biso.
Tolobaki ete tobomaki ndeko na biso, mpe sikoyo akómimokonzi
monene oyo.”

73 Alobaki: “Nzambe asalaki bongo na ntina, mpo na kobikisa
bomoi ya bato.” Yango mpenza nde ntina oyo Nzambe asalaki
bongo, mpo na kobikisa biso bato ya Mabota. Kasi bato ya
Mabota bazalaki na kati ya ndako ya mokonzi. Aleluya! Lokola
aboyamaki na bandeko na Ye, Joseph, Azuaki Mwasi na libala;
mpeMwasi yango azalakimoto yaMabota,Moyuda te.Malamu.

74 Sikoyo, ozali kokende wapi sikoyo? Sima na biso kolata
nzoto ya nkembo wana, na eleko monene oyo ezali koya; ntango
nzoto ekembisami oyo, nzoto ya likoló, ekomisami nzoto oyo ya
nkembo. Bososoli oyo nalingi koloba sikoyo? Na bongo, nakoki
kokende mpe koloba: “Ndeko Neville!” Bótika nápesa bino mwa
etaliseli moko. Nalobi: “Ndeko Humes, tókende kotala Papa na
ntongo oyo.” Azali Nzambe. Toyebi Ye sikoyo, Azali Mobikisi ya
milimo, Azali Mobikisi ya nzoto.

75 Eloko lokola kokelama ya lisumu etikálá kozala te. Oyo
wana ekoti malamu te, boye te? Lisumu ezali ekelami te. Te,
misie! Lisumu ezali bobebisi. Mokeli azali kaka moko, ezali
Nzambe. Lisumu ezali boyengebene oyo ebebisami. Ekóbo ezali
nini? Boyengebene oyo ebebisami. Lokuta ezali nini? Solo oyo
etalisami mabe. Na ntembe te. Liloba elakeli mabe ezali nini?
Ezali mapamboli ya Nzambe oyo ebaluki epai na Nzambe liloba
ya elakeli mabe, na esika ézala lipamboli. Lisumu ezali eloko
ekelami te. Lisumu ezali kobebisama. Boye, Satana akokaki
kokela lisumu te, abebisaki kaka oyo Nzambe asilaki kokela.
Ezali mpenza solo. Liwa ezali kaka kobebisama ya bomoi.

76 Sikoyo, bótala likambo oyo—bótala likambo oyo. Na bongo,
nakopusana, mpe nakoloba: “Ndeko Humes, yo ná ngai, mpe
Ndeko Beeler ná bandekomosusu, tókende kotala PapaNzambe.
Pe, tala, tika ete tósala mwa mobembo. Bino baninga, bozalaki
kolinga ba-ngomba ntango bo…”

“Iyo, ya solo mpenza.”

77 “Oh, ezali na ntáka ya ba-kilometre million mibale to misato
kuna, namokili oyo ya sika. Bókende, bótambola ntáka yango.”

78 “Ngai nasengeli ko…?…mói mikolo nyonso, bómata awa.
Nakoyoka bino. Wana bazali naino koloba, Nakoyanola.” Yisaya
66. Ya solo.
79 Mpe boyebi, nazotamboláká kuna, biso nyonso tókotambola
kuna, na mibu pene na nkama mitano mpamba, mwa mobembo
ya moke, ya mibu milió, ezosala bokeseni moko te, bomoni.
Sikoyo—sikoyo ezali koyokana lokola boléma, kasi ezali solo.
Bomoni, ezali solo, mpo ntango ezali te, ekómi Seko-na-Seko.
Mpe ntango nazali kotambola kuna, nazali kotambola kuna,
boyebi na—na—nakutani na nani kuna? Nakoloba: “Ee, oyo
esengeli kozala Ndeko mwasi Georgie Bruce! Ee, Ndeko mwasi
Georgie, esali mwa ngonga banda namóná yo.” Azomonana kaka
ndenge azalaka. Bomoni? Ntango mosusu akómi na mibu milió
zomi, kasi azali kaka elenge ndenge azalaka. Azali kokwanza
motomoko namokongo,mpe natali kuna, ezali Cheetah, nkosi.

Nalobi: “Sango nini na ntongo oyo, Cheetah?”
80 “Miau”, lokola mwana ya nyáu. “Oh, nazalaki kuna,
kosololáká ná bandeko basi mosusu zingazinga na ba-feléle
ya minene kuna, tolekisi mibu pene na nkama mitano kuna,
omoni, tozalaki kotala yango.” Sikoyo, ezoyokana lokola libóma,
kasi ezali solo. Ezali bongo mpenza. Ndenge wana nde Nzambe
abongisaki yango.
81 Ee, pambolama, Ndeko mwasi Georgie. Likáma moko te
ekoki koya, eloko ata moko te. Na mpokwa tokomata likoló na
ngomba, mpe tokoloba: “E Papa Nzambe, kalakala, nabungaki.
Oh, kalakala, nazalaki na kati ya potopóto ya masumu, Papa
Nzambe, mpe Obikisaki ngai.”
82 Ee, baoyo bameká kotalisa yango na maloba, babélá libóma.
Ee, moto wana oyo akomaki eteni ya suka ya loyembo oyo E
Bolingo Na Nzambe, oyo ekomamaki na etutú ya lopitalo ya
bato ya libóma, amekaki kotalisa na maloba bolingo ya Nzambe.
Ndenge Amikitisaki mpo na kobikisa basumuki, mpe ndenge
Asalaki, bolingo na Ye oyo ekitaki mpo na kobikisa yo ná
ngai. Bozali kolobela likambo ya kokumbamela, Banje bayebi
eloko moko te na ntina na yango! Kokumbamela, Mwanje ayebi
kaka…Akotelema wana koningisáká mapapu na Ye ngámbo
na ngámbo, “Aleluya! Aleluya!” Kasi, oh, mawa! Soki ekomi
likambo ya koyeba ete nabungaki mpe sikoyo nasili kozuama,
nakufaki, mpe nasili kozonga lisusu na bomoi! E Nzambe,
nazalaki lisumu, nazalakimbindo, nazalaki kati na fúlu!
83 Bótala eloko ya malamu koleka, oyo bomoi ekokaki kopesa
bino. Botikálá kokende awa, na fúlu ya Colgate? Ezali esika
elumbaka solomabe koleka, oyo natikálá kozala.Mólinga ya solo
wana epesaka ngai mposa ya kosanza soki nayoki yango. Efandi
kuna, na kati ya mólinga nyonso ya solo wana, epesaka mpenza
mposa ya kosánza, likundu ékobaluka yo, sima na yo komela
huile de ricin. Bomoni, epesaka mposa ya kosánza mpenza! Ba-

mpúku ezomatela yo nzoto mobimba, koluka kolia yo. Oyo wana
nde eloko ya malamu koleka, na bomoi. Na sima, moto moko
asemboli loboko mpe alokoti yo. Osili mpenza konuna na lolenge
ete okoki komisunga yo moko te. Alokoti yo mpe abongoli yo
na elenge moko ya mibu zomi na mwambe, afandisi yo likoló na
ngomba, na nzoto kólóngónó mpenza, oh la la, okomi kopema
mopepe ya malamu mpe ya kitoko ndenge wana, komela mái ya
malamu mpe ya mpio. Okolinga lisusu kozonga na fúlu wana?
Ata moke te, ata moke te, ata moke te, okozonga na fúlu wana
ata moke te.
84 Sikoyo, nde oyo yango elingi koloba, baninga. Yango nde
emononeli wana, to komemama, ézala nini, emononeli. Nakoloba
emononeli, mpo nazobanga ete ésala moto moko mpasi soki
nalobi komemama, oyo wana nde yango ezalaki. Sikoyo, na
ntango yango nde Nzambe…eloko oyo Nzambe asalaki mpo
na komema bana mibali mpe bana basi epai na Ye. Sikoyo,
bato yango bazali banani? Ndenge nini batikálá…Bato yango
basalaki eloko nini mpo bálóngobana na likambo oyo? Ndenge
nini batikálá kosala yango? Nzambe, na ebandeli, liboso Mwanje
moko átikálá kosalema…Bato boni bayebi ete Azali na suka te?
Soki Azali yango te, Azali Nzambe te. Boye Nzambe, na mawa
na Ye ezángá suka, Amonaki ete Lucifer akosala bongo, soki
Ákelaki oyo. Alingaki kotia bango na mobokó wana ya bonsomi
ya kopona. Bino mpe botiami kaka wana, ezali solo, nzete ya
koyeba malamu ná mabe etelemi liboso ya moko na moko na
biso, osengeli kopona. Mpe Lucifer azalaki oyo ya liboso ya
kolanda nzela ya mabe. Abandaki kobenda bamosusu sima na
ye, moyími, azalaki koluka kozua bamosusu nyonso mpo na ye
moko, azalaki koluka kolekela moninga. Mpe wana nde esika
ebandaki. Sikoyo, bóyoka likambo oyo. Wana nde epai wapi
lisumu ebandaki. Nzambe, na likanisi na Ye oyo ezángi suka,
amonaki yango, mpe Amonaki nzela bobele moko…
85 Sikoyo, bino bandeko ba-trinitaire, nazali na mposa ya
kosala bino mpani te, kasi ndenge nini, na Nkombo ya Liloba
malamu ya Nzambe, bokokaki mpenza kotia Yesu lokola moto
oyo akabwani ná Nzambe Ye moko? Soki Yesu akokaki kozua
moto mosusu mpe kosala ete ákende kokufa, mpo na kosikola
moto oyo, awa, Alingaki kozala ekelamu ya moyengebene te.
Ezali bobele na lolenge moko oyo Nzambe akokaki mpenza
kosala yango, ezalaki kozua esika yango Ye moko! Pe Nzambe
akómaki nzoto mpo Ákoka koléta ba-mpasi ya liwa, mpo
Álongola biso esweli mpe liwa, mpo tókoka kosikolama na Ye
moko. YangowanaAkumbamelamaka bongo. Yesu azalakimoto,
na ntembe te, Azalaki yango mpenza. Azalaki moto, m-o-t-o,
abotamaki na ngondo Maria. Kasi Molimo oyo ezalaki kati na Ye
ezalaki Nzambe, kozanga lomeko, litondi ya Bonzambe efandaki
kati na Ye na ndenge ya nzoto. Azalaki Jehovah-Jiré, Azalaki
Jehovah-Rapha, Azalaki Jehovah-manassé, Azalaki Jehovah;

Nguba monene na biso, Nguba moke na biso, Mobikisi na biso
na nzoto; Azalaki Alfa, Omega, Ebandeli mpe Suka; Azalaki ya
Liboso, ya Suka; Azalaki, Oyo Azali, mpe Oyo Akoya; Mosisa
mpeMwana naDawidi,Monzoto naNtongo, ee, AzalakiNyonso-
kati-na-nyonso. Litondi ya Bonzambe efandaki kati na Ye na
ndenge ya nzoto!
86 Mpe liwa ezaláká ntango nyonso na esweli, oyo ezaláká
koswa bato: “Ah,” zabolo alobi, “nazui yo, mpo oyokelaki ngai.
Nakotúba yo, nakokótisa yo na nkunda. Makila ya mpate wana
ekoki kosunga yo ata moke te, wana ezali bobele makila ya
nyama.” Kasi Nzambe, na bwanya na Ye, ayebaki ete Mwana-
mpate moko akoya, abomamaki longwa na kozalisama ya
mokili. Iyo, misie. Mpe bango…Azelaki ngonga wana, mpo na
ntango ékoka.
87 Kasi mokolo moko, ntango Mwana-mpate oyo, Moto oyo
ayaki, Satana kutu akosamaki. Atalaki zinga-zinga na Ye,
alobaki: “Soki Ozali Mwana na Nzambe, sala oyo. Soki Ozali
Mwana na Nzambe, sala ekamwiseli, mpe tika námona Yo kosala
yango. Tika námona Yo kosala yango. Ah-ha, nakozipa elamba
na elongi na Ye, nakobeta Yo. Soki Ozali mosakoli, yebisa biso
nani abeti Yo.” Hum! “Te na—nandimi te ete Yo nde Moto yango.
Soki ezali Yo, yebisa biso polele ete ezali Yo.” Bomoni, mpe
nyonso ndenge wana. “Oh, yebisa biso ete ezali Yo!” Afungolaki
monoko na Ye te. Oh, oh, na bongo, Abúbaki yempenza!
88 Abalolaki miso epai ya moyekoli, mpe Alobaki: “Nakokaki
koloba na Tata na Ngai mpe Akotindela Ngai mampinga zomi
na mibale ya Banje, soki Nalingaki.” Pilate ayokaki yango
te, boyebi.
89 “Soki Ozali! Soki Ozali. Oh, ezali Ye te. Ee, tala Ye kotanga
makila. Hé, basodá mosusu kati na bino, bókende kobwakela
Ye nsói na elongi.” Batiolaki, babwakelaki Ye nsoi, bapikolaki
eboke ya mandefu na elongi na Ye. “Oh, ezali Ye te! Tee, wana
ezali Ye te! Nakotobola Ye esweli na ngai, moninga. Nakobáka
Ye kuna. Nazui Yo sikoyo!”
90 Na suka, ntango Agángaki: “Eli! Eli! Nzambe na Ngai!
Nzambe na Ngai!” Oyo wana ezalaki moto. “Mpo na nini
Osundoli Ngai?”
91 Na elanga ya Getesemane, epakweli etikaki Ye, boyebi,
Asengelaki kokufa lokolamosumuki. Akufakimosumuki, boyebi
yango; masumu na Ye te, kasi oyo ya ngai ná oyo ya yo. Wana nde
epai wapi bolingo yango ekoti, Azuaki oyo ya ngai! Oh, aleluya!
Azuaki oyo ya ngai!
92 Mpe Azalaki wana, Akokaki kofungola monoko na Ye te.
Moswi alobaki: “Boyebi, nabanzi ete Azali kaka moto lokola
bato nyonso. Abotamaki na ngondo te, mpo nakangisi kati na
Ye esweli na ngai.”

93 Mpe tala ayaki, azindisaki esweli na ye kati na Ye, kasi
ezalaki mpenza na ngonga ya mabe, suka! Na ntango yango nde
esweli na na ye elongolamaki. Akokoka lisusu koswa te kobanda
wana, esweli na ye etíkáláki na kati kuna. Ye asekwaki mokolo
ya misato, mpe alobaki: “Nazali Ye oyo akufaki, mpe azali lisusu
na bomoi, mpe na bomoi libela na libela, Nazali na bafungola
ya liwa mpe ya ewélo.” Iyo, misie. Azangaki komona ezalaki
Nani yango. “Mpe lokola Nazali na bomoi, bino mpe bokozala
na bomoi. Emonani naino polele te…”
94 Mokolomoko,mikolomisato tominei sima na yango, sima na
Ye komata epai na Tata, azongaki, na bongo, bamosusu balobaki:
“Oh, Azali…A—Asengeli kozala elímá. Asengeli kozala namwa
eloko moko ya elímá ná Mobali yango. Mpe biso…Omonaki Ye.
Omoni emononeli.”

“Te, Azalaki Yesu oyo ya solosolo.”
95 Toma alobaki: “Tika námona maboko na Ye mpe nyonso
wana, nakoyebisa bino soki ezali bongo.”
96 Alobaki: “Ngai oyo.” Alobaki: “Bozali nambisi ná lipa kuna?
Bóyela Ngai sandwich.” Mpe bayelaki Ye sandwich, Atelemaki
wana mpe aliaki yango. Alobaki: “Sikoyo, molimo eliaka lokola
Ngai? Molimo azalaka na mosuni ná mikuwa lokola Nazali na
yango?” Bomoni? Alobaki: “Ngai nazali Ye. Nazali yango.”
97 Mpe Polo alobaki: “Emonani mpenza naino te, lolenge ya
nzoto nini tokozala na yango, kasi toyebi ete tokozala na nzoto
lokola oyo ya Ye.” Nini? Ye atikálá kozala na nzoto wana ya
théophanie? Iyo, misie! Ntango Ye akufaki, Biblia elobaki ete
“Ye”, ezali mpe pronom personnel, “Ye akendeki na ewélo mpe
ateyaki milimo oyo ezalaki na boloko.” Aleluya! Ndenge nini
Asalaki yango? Azalaki na eyókeli ya komama, Azalaki na
eyókeli ya koyoka, Azalaki na eyokeli ya koloba, Ateyaki ná
lolenge moko ya nzoto ekembisami oyo namonaki na butu wana.
Ateyaki milimo oyo ezalaki na ewélo, baoyo babongolaki mitema
te na ntango yamotemamolai yamikolo na Noa.
98 Kasi ntango Asekwaki na Pásika, ekokaki kosalema te
ete nzoto wana émona kopola, mpamba te Dawidi mosakoli
amonaki yango liboso: “Nakotika elimo na Ye na ewélo te,
Nakotika mpe te ete Mosantu na Ngai ámona kopola. Lisusu,
nzoto na Ngai ekofanda na elikia, mpo Akotika elimo na Ngai na
ewélo te, Akotika mpe te ete Mosantu na Ngai ámona kopola.”
Mpe na kati ya ngonga ntuku nsambo na mibale liboso ete nzoto
ébanda kopola, théophanie wana, nzoto wana oyo ekendeki
koteyamilimo oyo ezalaki na boloko, baoyo babongolaki mitema
te na ntango ya motema molai, na mikolo ya Noa, esekwaki, mpe
nzoto oyo ekufaka elataki kozanga kokufa, mpe Atelemaki, mpe
Aliaki, mpe Ayebisaki biso ete AzalakiMoto. Aleluya!
99 Lolenge wana nde tokomona Ye, Ndeko Evans. Na ntango
wana nde Akofanda na kiti ya bokonzi ya Dawidi. Aleluya! Na

ntango wana nde tokomata mpe kokita, nakotambola elongo
na bino na ba-ngomba mibu million mobimba, bomoni, kaka
mikolo moke, kaka miníti moke, tokokatisa kuna, tokofanda na
ngambo kuna.
100 Mpe soki ntango ya kolia ekoki, boyebi, na mbala moko,
Ndeko mwasi Wood alobi…Nalobaki: “Ndeko mwasi Wood,
ee, ozalaki wapi na ngonga nyonso oyo? Natikali komona yo
te eleki…epai na ngai emonani lokola eleki miníti zomi na
mitano.”

“Oh, eleki ndemibu nkótomibale, Ndeko Branham.”
101 “Iyo. Ozomiyoka ndenge nini?” Oh, na ntembe te okoki kaka
komiyoka malamu.
102 “Tala, boya awa, baninga, nakolakisa bino nyonso eloko
moko, bandeko, bandeko balingami na ngai. Bótala, liziba
moko ya mai ezali awa, ya kitoko koleka nyonso oyo botikálá
komela. Mpe, oh, tokomela mai kitoko ya mpio. Nakosembola
loboko kuna mpo na kobuka ebóké monene ya mbuma ya vinyo,
mpe biso nyonso tokofanda wana mpe tokolia yango.” Ekozala
kitoko mingi, boye te? Lolenge wana nde ezali mpenza. Ezali
mpenza bongo.
103 Tozuaki yango ndenge nini? Toyebi yango ndenge nini?
Nzambe, liboso na kozalisama ya mokili, abongisaki biso liboso!
Banani? Baoyo bazali kati naMboka ya elaka.

…abongisaki biso liboso mpo kotiama lokumu ya
bana, na nzela na Yesu Klisto…kokokana na mokáno
malamu na ye,
Mpo na masanzoli ya nkembo na Ye…

Mpo tókoka kosanzola Ye, ndenge Ye alobaki. Wana nde oyo
Ye azalaki, Nzambe. Tolingaka kosanzola Ye.

…masanzoli ya nkembo na ye ya ngolu na ye, na nzela
na yango ayambi biso kati na molingami na ye. (kati ya
Klisto nde biso toyambami.)
Kati na ye tozui lisiko na nzela na makila, bolimbisi

ya m-a-s-u-m-u…
104 Nasengeli kozonga na kotiama lokumu ya mwana, kasi
nalingi kotelema na oyo etali “masumu” miniti moke awa.
“Masumu,” botali yango malamu? Boyebi Nzambe akweisaka
mosumuki te mpo asali masumu? Akweisaka ye mpo azali
mosumuki. Soki mosumuki ameli cigare, Akokweisa ye mpo
na yango te; azali kaka mosumuki. Bomoni? Bomoni? Azali
na masumu te, mosumuki azalaka na yango te. Azali kaka
mosumuki, bomoni, azalaka na ye na masumu te. Kasi bino
bozali na lisumu, bino baoyo bozali Baklisto. Bótala malamu,
awa, azali koloba na Lingomba. Mpo na kobatela ye alima.
Bomoni? Bomoni? “Bolimbisi ya masumu”, m-a-s-u-m-u. Biso

nde tosalaka masumu. Kasi mosumuki azali bobele mosumuki,
Nzambe alimbisaka ye te.
105 Sikoyo, okoloba: “Ee, akendeki kuna mpe abomaki moto.
Okosala nini mpo na yango?” Oyo wana etali ngai te. Ngai nazali
réformateur te, ngai nazali motei. Mobeko nde ekotala likambo
yango, bango bazali ba-réformateur. Bazali…“Ee,” okoloba,
“asalaki ekóbo.” Wana, wana—wana etali mobeko. Oyo wana
ezali kati na ye ná mobeko. Na—na—na—nazali réformateur te,
na-reformaka bato te. Nalingaka komema bango bábongwana.
Nazali motei, bomoni, mosala na ngai ezali ya komema ye epai
ya Nzambe. Soki asali lisumu, wana ezali likambo na ye, azali
mosumuki. Nzambe akokweisa ye na mosanda ya likoló koleka.
Azali mosumuki, mpo na kobanda, asili kokweisama, mpo na
kobanda. Akómaki ata na mobokó ya liboso te, a—a—akomi
na esika moko te. Azali mosumuki, mpo na kobanda. Azali na
masumu te, azali mosumuki.
106 Okoki kobima kuna te mpe koloba: “Ndambo oyo ezali butu,
mpe ndambo oyo ezali butu te.” Te, ezali butu na mobimba, butu
na mobimba mpenza. Yango nde oyo Nzambe alobaki. Ya solo,
azali kaka mosumuki, esili. “Sikoyo, asalaki boye, ndambo oyo
ezali butu, oyo ezali mpenza butu ya polé makasi, awa mpenza.”
Nayebi, kasi ezali mpenza butu namobimba, esili. Bomoni?
107 Nakoki koloba te: “Ndambo oyo ezali polé, awa mpenza.”
Te, ezali mpenza polé na mobimba, bomoni, polé mpenza, okoki
koyeba te motango boni. Bomoni? Kasi soki azali litóno ya
moindo na kati ya oyo, na boye,molili ezali na kati na yango.
108 Na bongo, “masumu”, m-a-s-u-m-u, tozui bolimbisi ya
masumu na biso na nzela na (nini?) Makila na Ye, na Makila na
Ye ya motuya.

…kokokana na bofuluki ya…
109 Tobosanaka yango ndenge nini? Mpo tolongobani, tosalaki
nde elokomokompomasumuna biso élimbisama?Nini na Ye?

…na ngolu na ye;
110 Oh la la! Namemi eloko moko te na maboko na ngai, Nkolo.
Nakokaki kosala, eloko moko te, ezali ata eloko moko te oyo
nakokaki kosala. Bótala! Abongisaki ngai liboso, Abengaki ngai,
Aponaki ngai. Natikálá kopona Ye te. Ye nde aponaki ngai,
Aponaki yo, Aponaki biso nyonso. Biso toponaki Ye te. Yesu
alobaki: “Bino boponaki Ngai te, Ngai nde naponaki bino.”
Alobaki: “Moto moko te akoki koya epai na Ngai soki Tata na
Ngai abendi ye liboso te, mpe baoyo nyonso Tata apesaki Ngai
bakoya epai na Ngai. Mpe moko te na kati na bango abungi,
longola bobele mwana na libébi, mpo na kokokisa li—Likomi.”
Bomoni? Alobaki: “Kasi baoyo nyonso Tata apesaki Ngai bakoya
epai na Ngai.”

111 Oh, nazali kozua ntango mingi, boye te? Mpe nakotikala
kosilisa likambo oyo te. Naino kútu nabandi yango te. Botika
nákende mbangu, esengeli nákóma na likambo moko awa,
noki-noki sikoyo, mpe tokosala mbangu. Nasengeli kozónga na
likambo oyo ya kotiama lokumu ya mwana, bózela miníti moke.
Oh, bokolinga kolimbisa ngai, kakampo na—kakampo naminíti
moke? Tózua likambo oyo, bato mosusu bauti mosika kuna, na
Géorgie, bazali awa kaka mpo na mpokwa oyo, bápambolama
mpenza. Sikoyo, Ndeko na ngai ya Géorgie, mpe ya Texas, ná
bisika nyonso bouti, bóyoka molongo ya 5 oyo. Tólekisa mwa
miníti likoló na yango.

Abongisaki biso liboso mpo na—mpo na…
112 Liloba oyo “na” elingi koloba nini, liloba oyo “na”? Elingi
koloba eloko oyo tolingi kokóma na yango, na. “Nazali kokende
na liziba. Nazali kokende na kiti.” Ndeko Humes, ososoli yango?
“Nazali kokende na eteyelo.”

Sikoyo, Abongisaki biso liboso mpo na kotiama
lokumu ya bana, na nzela na Yesu Klisto, epai na ye
moko, ndenge Ye Moko asepeli na mokáno malamu na
ye,

113 Kosepela boni? Ezalaki kosepela ya nani, bolamu ya nani? Ya
YeMoko. Kosepela na YeMoko yamokano na YeMoko.
114 Sikoyo, “kotiama lokumu ya mwana” ezali nini? Sikoyo,
bótika nálobela yango sikoyo, nayebi te soki…Nakozua ntango
ya kosilisa yango te, kasi nakolobela yango na bokuse. Na bongo,
soki motuna ezali, bokoki kotuna ngai na sima, na liteyamosusu,
eloko moko. Bóyoka. Kotiama na yo na lokumu ya mwana ezali
kobotama na yo te. Kotiama na yo na lokumu yamwana ezali nde
kotiama na yo. Ntango obotamaki mbala ya mibale, Yoane 1:17,
nabanzi, ntango tobotami na Molimo ya Nzambe, tozali bana
na Nzambe. Kasi tobongisámáki liboso. Sikoyo, bótala likambo
oyo nazali komeka komema bino na yango, mpo na bana oyo ya
ntango ya suka, bomoni, na…Bomoni? Tobongisamaki liboso
mpo (na) kotiama lokumu ya mwana.
115 Sikoyo, sikoyo tala biso oyo. Sikoyo, likambo oyo nde
etungisaka ba-Pantekotiste mwa moke. Balobaka: “Nabotámá
mbala ya mibale! Nkolo ákumisama, nazuá Molimo Mosanto!”
Malamu. Ozali mwana na Nzambe. Ya solo. Kasi, ata bongo,
wana ezali likambo oyo nazolobela te. Bomoni, bobongisámá
liboso mpo na kotiama lokumu ya mwana. Kotiama na lokumu
ya mwana, ezali kotiama ya mwana.
116 Nazali pembeni mingi na yango, mpo Becky ayebisaki ngai
ete soki napusani mingi pembeni na yango, bokokoka koyoka
kuna na sima te. Nazali…
117 Bomoni, mwana. Bato boni bayebi mibeko ya kotiama
lokumu ya mwana na Kondimana na Kala? Na ntembe te, bosílá
komóná yango. Mwana-mobali abotamaki. Nabanzi nalobelaki

yango na liteya moko boye. Ezali nini, Gene, ozoyeba lisusu?
Ezali na bande. Oh, ezalaki nini? Na—na—na—nalobelá yango.
Oh iyo, nayebi yango, Bóyoka Ye. Bóyoka Ye; kotiama lokumu
ya bana.
118 Sikoyo, na Kondimana na Kala, ntango—ntango mwana
azalaki kobotama na kati ya libota, azalaki mwana ntango
abotami, mpo baboti na ye nde babotaki ye, azalaki mwana-
mobali ya libota yango mpe mosangoli ya biloko nyonso. Sikoyo,
kasi mwana oyo, bayángeli nde bazalaki kobókola ye. Bagalatia,
mokapo ya 5, molongo ya 17 kino na 25. Malamu. Abokolamaki
na bayángeli, babókoli, balakisi. Sikoyo, ndakisa, soki ngai
naboti mwana-mobali, tóloba, nazali tata mpe…
119 Yango nde ntina oyo na King James, bato boni basílá
kokanisa, baoyo batángá makambo oyo ezali koyokana malamu
te na Ndimbola ya King James, elobi: “Na ndako ya Tata na
Ngai, bifandelo ezali mingi”? Ndako, bifandelo mingi. Bomoni?
Na bosolo nyonso, na—na eleko oyo Biblia elimbolamaki, mpo
na King James, ndako ezalaki “lopango.” “Na lopango ya Tata
na Ngai, bifandelo ezali mingi.” Na ndako te, bifandelo, kasi
bazalaki kobenga Ye Tata ya lopango yango. Bakomaki yango na
lolenge yaBibliampenza, naBiblia, lolenge yango nde ezalaka.
120 Ntango tata moko azalaki na elanga ya monene mpenza,
ya ba-hectar nkóto, to eloko moko ya ndenge wana, azalaki na
etonga moko ya bato oyo bazalaki kofanda awa. Azuaki basali
oyo bazalaki kofanda awampo na kobatela bampate, azalaki na
bamosusu awampo na kobatela bangombe, azalaki na bamosusu
awa, oyo bazalaki kokende kuna, na ntáka ya ba-kilometre
nkama na nkama, mpe azalaki na bamosusu awa, oyo bazalaki
kobatela ba-ntaba, mpe azalaki na bamosusu oyo bazalaki
kobatela ba-mbalata-mpunda ná—ná makambo ya ndenge na
ndenge. A—azalaki mpenza na bokonzi ya monene. Mpe azalaki
komata likoló yamwambalata na yempo na kokende zingazinga
epai ya mosali moko na moko mpo áyeba ndenge mosala ezalaki
kotambola, ndenge bazalaki kokata ba-poil ya bampate mpe
nyonso ndenge wana. Ye azalaki na ntango te…
121 Bozali koyoka ngai te soki nalongwe wana. Na—na—
nakomeka kotikala awa. Bozali koyoka ngai malamu sikoyo,
awa? Bótala malamu.
122 Azalaki kotambola, mpe kokende, komeka ko—kobatela bo—
bo—bokonzi na ye. Boye, sikoyo, alingi…Mwana mobali yango
nde akozala mosangoli ya biloko nyonso oyo azali na yango.
Azali mosangoli.
123 Mpe ntango tobótamaka na Bokonzi na Nzambe, na nzela
na Yesu Klisto, tokómaka basangoli ya Lóla, basangoli elongo
na Yesu, mpo Azuaki esika na biso. Akómaki biso (lisumu), mpo
biso tókóma Ye (boyengebene). Bomoni? Akómaki ngai mpo ngai



KOTIAMA LOKUMU YA MWANA 2 65

nákóma Ye, bomoni, basangoli elongo ná Ye. Malamu, sikoyo,
bóbosana yango te, moko na moko na bino.
124 Sikoyo, bómikanisela, Nzambe abongisaki bino liboso, na
boyebi liboso, ete bokokóma na likambo Oyo. Moto nyonso oyo
asosoli yango, átombola loboko, bomoni. Nzambe, na boyebi
liboso, abongisaki bino liboso mpo na kokóma na Mboka
na elaka. Mboka ya elaka ezali nini mpo na Moklisto, lelo?
Botombola loboko soki boyebi. “Elaka yango ezali mpo na
bino, mpo na bana na bino mpe mpo na baoyo bazali mosika.
Ekosalema ete na mikolo ya suka, elobi Nzambe, ete Nakosopa
Molimo na Ngai likoló na bato nyonso, bana na bino ya mibali
ná bana na bino ya basi.” Mpe na Yisaya 28:18: “Mobeko
esengeli kozala likoló ya mobeko, lilako likoló na lilako; moke
awa, moke kuna. Bókangama makasi na oyo ezali malamu.
Mpamba te Nakoloba na bato oyo na bibebu ya likukuma mpe
na minoko mosusu. Mpe oyo nde Bopémi, bo—Bopémi, mboka
ya sabata, oyo Nalobaki ete bakokota. Kasi, mpo na nyonso oyo,
bango balingaki koyoka te, baningisakimitómpe balekaki nzela,
balingaki koyoka Yango te.” Bomoni? Ya solo.
125 Ezalaki nini? Ndenge moko mpenza na bato oyo bautaki
mosika mpenza, longwa na Kanana, to longwa na Ezipito,
bakatisaki esobe mobimba, mpe bapusanaki mpenza penepene,
pembeni mpenza mpo na komeka elengi ya mbuma ya vinyo
oyo eutaki na mboka yango. Ndeko mobali, tala, bato yango
balingi ete nálongola makambo wana oyo nalobaki na ntina na
Baebele 6. Nakosala yango ndenge nini? Oyo wana ezali bandimi
ya ndelo, bakokatisa na ngámbo atamoke te! Bakoki kokatisa na
ngámbo te. Yesu alobaki: “Ya biso…”

Balobaki: “Batata na biso baliaki mána na esobe.”
126 Mpe Yesu alobaki: “Moko na moko bango bakufá.” Elingi
koloba bakabwaná. Moko na moko na bango bakufá. Ezali solo.
Alobaki: “Kasi Ngai nazali Lipa ya Bomoi oyo euti na Likoló
epai na Tata. Moto oyo akolia Lipa yango, akokufa ata moke te.
Ya solo. Iyo, misie, azui Bomoi ya Seko, soki alei Yango, Nazali
Nzete ya Bomoi oyo ezalaki na elanga na Edene.”
127 Sikoyo, bomoni, bato yango bakómaki mpenza pembeni!
Bomoni, soki botali malamu na Baebele 6, tokozongela yango
te, kasi na Baebele 6: “Bato oyo basilaki kosangana, bakómaki
mpenza pembeni, mpe balétaki elengi ya likabo ya Likoló”.
Bafandaki wana, bamonaki babéli kobikisama, bamonaki bato
kati na nguya yaNzambe, bamonaki bomoi ya bato kobongwana,
kasi balingi kotalela likambo Yango te. Te, misie. Te, misie. “Pe
basílaki koléta nguya ya ekeke ekoya; mpe soki básengelaka
lisusu komeka komizongisa sika mpo bábongola motema,
komona ete bango—ete bango moko basili kobáka na ekulusu
lisusu Mwana na Nzambe, mpe bamoni mpamba Makila ya
kondimana oyo babulisamaki na yango…”

128 “Nasambelaka na lingomba oyo bandimaka kobulisama.”
Ezali malamu kino na esika wana, kasi okei mpenza mosika
te. Bomoni? Iyo, misie. Esobe ebulisaki bango. Iyo, ezali bongo.
Bazalaki na—bazalaki na nyoka ya motáko, e—etumbelo ya
motáko, mpe nyonso wana kuna, kobulisama, kasi bakotaki na
Palestine mpo na bopémi. Ezalaki te…
129 Bótala na Baebele 4, alobaki te “Bopémi mosusu”? Nzambe
akelakimokolo ya nsambompe apesaki bango bopémi namokolo
ya nsambo. Na esika mosusu alobelaki mokolo ya bopémi, “mpe
lelo, kati na Dawidi”. Na sima, Apesaki bango Bopémi mosusu:
“Bóya epai na Ngai, bino nyonso oyo bolembi na mosala mpe na
kokumba mikumba, Nakopesa bino Bopémi.” Bókota na Bopémi
oyo! Mpo biso baoyo tokoti na Bopémi oyo, topemi na misala na
biso lokola Nzambe, asalaki na oyo ya Ye, na mokolo ya sabata.
Na ntembe te. Yango nde Bopémi na bino ya Sabáta. Yango nde
Bopémi na yo ya solosolo, kati naMboka ya elaka oyo.
130 Molimo Mosantu ezali elaka mpo na bato. Mpo na nini
bakolinga batei oyo batángá mingi mpenza, baoyo bakotika
bango bálata ba-kupé mpe bákata suki na bango, bápakolaka
rouge à lèvres, mpe mibali oyo babétaka masano ya mbongo,
bamelaka masanga, babétaka masolo ya mbindo, mpe basalaka
bisálélá nyonso wana, mpe bamibengaka bandimi ya lingomba?
Ee, bokondina makambo ya ndenge wana, kasi bakoboya
kokambama na Molimo Mosanto! Ee, Biblia elobi ete Liloba
na Nzambe ezali na mopotu koleka mopanga ya míno mibale,
oyo ekataka kino na mokuwa, mpe esosolaka ata makanisi ya
motema. Iyo, ata makanisi ya molimo!
131 Mpe soki tolingi mokili mpe biloko ya mokili, bolingo
na Nzambe ezali ata kati na biso te. “Mingi babiangami,
moke nde baponami; mpamba te ekuke ezali moke, mpe
nzela oyo ememaka na Bomoi ezali na nkaka, kasi ekozala
bobele na bato moke oyo bakomona yango. Mingi bakoya epai
na Ngai mokolo wana mpe bakofanda na Bokonzi,” elobaki
Yesu, “elongo ná Abraham, Isaka mpe Yakobo. Kasi bana
ya bokonzi bakobwakisama libanda, mpe bakoloba: ‘Nkolo,
tosalaki likambo boye naNkombo na Yo te? Toteyaki te? Tozalaki
Molakisi Songolo-pakala mpe Révérend Songolo-pakala te?’
‘Nayebi bino ata moke te. Bólongwa mosika na Ngai, bino basali
ya masumu na nko, Nayebi bino te.’ Ezali te baoyo nyonso
balobaka: ‘Nkolo, Nkolo’, nde bakokóta. Kasi ye oyo asalaka
Mokano ya Tata na Ngai oyo azali na Likoló, ezali ye nde oyo
akokóta.”
132 Yango mpenza, kokóta na Mboka na elaka. Tokótaka kuna
ndenge nini? Tobongisámá liboso mpo na yango. Lingomba, na
boyebi ya Nzambe liboso, esilaki kobongisama liboso (mpo na
nini?) mpo na lokumu na Ye, na ngolu na Ye, mpo na nkembo,
kokumbamela mpe nkembo na Nzambe. Papa, azalaki kuna
na ebandeli, kobika-na-Ye-moko, eloko moko te zinga-zinga

na Ye, alingaki ete eloko moko ya kokumbamela, boye, Ye
akanaki liboso mpe abongisaki liboso Lingombamoko, liboso ya
kozalisama ya mokili, mpe atiaki bankombo na bango na Buku
ya Bomoi ya Mwana-mpate, ntango bango…oyo abomamaki
liboso ya kozalisama ya mokili, mpo bákoka kotalisama mpo na
nkembo na Ye mpe masanzoli na Ye, na ntango na suka, ntango
makambo nyonso ekosangana kati na Moto moko wana, Klisto
Yesu. Fiuu! Nkembo! Ezali bongo. Ezali mpenza…Mpe ezali
mpenza bongo, ndeko na ngai ya mobali mpe ya mwasi. Kotika
Yango ata moke te.

133 Nzambe, na ngolu ya kopona na Ye, abengaki yo. Nzambe,
na ngolu ya kopona na Ye, abulisaki yo. Nzambe, na ngolu
ya kopona na Ye mpe na nguya na Ye, abatisaki yo mpe
akotisaki bino na mboka ya Bopémi oyo. Baoyo basili kokóka
kati na Bopémi oyo basili kopema na makambo na bango ya
mobulungano. Bapemi na misala na bango ndenge Nzambe
apemaki na oyo ya Ye. Bazali na esengo oyo ekoki kolimbolama
te, mpe etondi na nkembo! Nzete ya Bomoi ezali kobimisa folólo
na kati na bango. Bazali na motema petee, boboto, bolamu,
motemamolai eboti kondima, kondima, komikitisa, bopolo, mpe
bongo na bongo. Nzete ya Bomoi ezali kofuluka kati na bango,
mpo elikia na bango ekangami kati na Klisto Yesu, litatoli
ya Molimo Mosantu ezali kotatola ná bilembo mpe bikamwa
oyo ezali kolanda bandimi. “Bilembo oyo ekolanda baoyo
bakondima.” Wana bazali kokende nzela-nzela, bazali kobikisa
babeli, bazali kobengana milimo mabe, bazali koloba minoko
ya sika, bazali komona bimononeli. Bango…Mpe bazotambola
elongo ná Nzambe, bazosolola na Nzambe. Molimo mabe moko
te ekoki koningisa bango, batelemi ngwi, bazozela…?…
Kobosana makambo oyo eleká, bazali kopota mbangu kino na
nsuka mpo na kozua libonza ya kobéngama na likoló kati
na Klisto Yesu. Bango wana. Bango wana. Oyo wana nde
Lingomba yango.

134 Bakómaki kuna ndenge nini? Okoki koloba te: “Ee, Nkolo,
Oyebi, mokolo moko, nabandaki komela cigare, mpe nakweyaki,
bongo namilobelaki nako…”Oh, te, te, te, te.

135 Kobongisama liboso! Abengaki biso, mpe ntango tolandaki
Ye, nde ntango tolobaki: “Nzambe, tosilaki kobunga mpe
kosambwa. Tozalaki ata na likanisi ya komibikisa te. Tozalaki
na lolenge ya ngulu, tozalaki bangulu, mpo na kobanda.”

136 Kendé na lopango ya bangulu, tala mobange ya mama
ngulu, mpe loba: “Sikoyo, tala, mama nkoko, nalingi náyebisa
yo likambo moko. Ezali malamu te mpo na yo, komela mai ya
mbindo.”

137 Akoloba: “Oink-oink.” Bomoni? Sikoyo, oyo wana ezali kaka
lokola komibikisa yo moko. Ya solo mpenza.

138 Okoloba: “Madame, osengelaki kolata bilamba ya ndenge
wana te, osengelaki kolata malamu. Osengelaki kosala boye.
Osengelaki te kokende na…Osengelaki kobeta masano ya carte
oyo te. Osengelaki komela makaya te. Osengelaki kosala oyo te.
Misie, osengelaki kolata oyo wana te.”
139 Akoloba: “Oink-oink. Ngai nasambelaka epai ya Oink-
oink.” Ah-ha. “Oink,” yango nde, tóloba, nyonso oyo bayebi.
“Ee, nalobi na yo, nazali moto malamu lokola yo. Oink-oink!”
Bomoni, baboyi kokambama na Molimo Mosanto, mpo Biblia
elobi ete soki olingi mokili to biloko ya mokili, bolingo na
Nzambe ezali ata kati na yo te.
140 Eloko nini esalaka ete bázala ndenge mosusu? Bozali ekólo
ya bule. Bosali nini? Bobimaki na mboka wana. Bokomi na
ngambo ya Mboka mosusu. Bokómi kuna ndenge nini? Yango
nde Mboka na elaka. Elaka ya ndenge nini? “Na mikolo ya
suka, Nzambe alobi, Nakosopa Molimo na Ngai likoló na nzoto
nyonso.” Na Molimo moko, biso nyonso tobatisami kati na
Mbokamoko ya elaka. Amen. Bandekomibali mpe bandeko basi,
aleluya, ná mitema peto, zuwa te, koyina te, eloko moko te! Ata
soki ndeko moko apengwi, ata eloko nini ye asali, okokende
koluka ye.
141 Nakendeki koluka ndeko moko, kala mingi te, asilaki
kopengwa. Elenge mobali moko alobaki na ngai, alobaki: “Tika
nyangalakáta wana ákende. Tika ye.”
142 Nalobaki: “Soki esalemi ete nakómi na esika oyo motema
na ngai ezoyoka eloko te mpo na ndeko na ngai, boye ntango
ekoki mpo na ngai kokende na etumbelo, mpo nasili kokweya
libanda na ngolu.” Nalobaki: “Nakokende, na ntango nyonso oyo
azali naino na mpéma na nzoto na ye, nakokanga ye na esika
moko boye, na nzela.” Iyo, misie. Mpe nakangaki ye, aleluya,
nazongisaki ye. Iyo, misie. Asili kozonga na lopango na kimia
nyonso sikoyo. Iyo, misie. Alingaki mpenza kobunga nzela, na
ntembe te.
143 Kala mingi te, ntango namonaki mwasi oyo afandi kuna,
shérif moto abengaki ngai, alobaki: “Ee, basengelaki kolatisa ye
kazaka ya bato ya libóma.” Alobaki: “Motó na ye eningani, abeli
libóma.” Ye—ye, batiaki ye na hôtel moko. Bayaki.

Nalobaki: “Ezali likambo te.”
144 Alobaki, sherif alobaki “Ee, Billy!” Nayebi ye malamu
mpenza, mpe nayebi ye banda bomwana na ngai. Alobaki: “Soki
elokomoko ezali, oyo nakoki kosalampo na kosunga yo.”

Nalobaki: “Ezali likambo te.”

Alobaki: “Okoki kosunga ye?”

Nalobaki: “Te, kasiYe akoki.”Nalobaki: “Zela naino.”

145 Bongo, bayaki na ye wana. Mpe akendeki, sima na mwa
ntango, na kimia. Ezalaki nini? Totindaki libondeli moko ékende
kozua ye. Amen! Azalaki mpenza…
146 Balobaki: “Olingi kobengisa monganga?” Balobaki na
mobali na ye: “Olingi kobengisa monganga?”
147 Alobaki: “Monganga akoki kosala eloko moko te mpo na ye.”
Mpe ezali ya solo. Abeli libóma; monganga akoki kosala eloko
moko te mpo na ye.

Alobaki: “Elikia na biso bobele moko ezali ete tókóma
kuna.”

Mpe alobaki: “Billy, nazali kososola yangomalamu te.”
Nalobaki: “Nandimi te ete okososola,” bomoni, “nandimi te

ete okososola.”
148 Kasi, oh la la! ngai mpe nazali kososola yango te! Te. Kasi,
ndeko mobali, Nzambe na Likoló…nazalaki mosika, mosika
mpenza, kala, Eloko moko eyaki kozua ngai. Amen! Ezali te
mpo nazalaki na mposa ya koya, kasi, te, Eloko moko nde
eyaki kozua ngai. Mpo liboso na kozalisama ya mokili, Nzambe
abongisaki liboso, aleluya, ete tokozala ya Ye, mpo na lokumu
mpe nkembo na Ye. Bóyoka! Baoyo Ye ayebaki bango liboso,
Asali nini? Abengaki bango. Boye te? Abengaki bino? Iyo! Mpo
na nini Abengaki bino? Ayebaki bino liboso. Baoyo Ayebaki
bango liboso, Abengaki bango; baoyo Asili kobenga, Alongisi
bango. Boye te?Mpe baoyoAsili kolongisa, Apesi bango nkembo!
Amen! Yango nde likambo oyo Biblia elobi: “Baoyo Ayebaki
bango liboso, Abengaki bango.” Ekeke moko na moko! Baoyo
Abengaki, Asili kopesa bango nkembo. Nini? Tika nátánga
Likomi yango awa. Malamu.

Abongisaki bango liboso mpo na kotiama lokumu ya
bana, na nzela na Yesu Klisto, mpo na ye moko, ndenge
Ye Moko asepeli…
Mpo na masanzoli ya nkembo na Ye…

149 Oh, bososoli yango?Mpo namasanzoli ya nkembo naYe!Mpo
Ákoka kozala kuna, na bileko ya Seko oyo ezali koya, mpe mpo
bana na Ye bákoka kogánga: “Aba, Tata! Aba, Tata!”
150 Mpe Banje bakoloba: “Eloko nini bango bazali kolobela?
Eloko nini bango bazali kolobela?”
151 Etalisami kitoko mpenza na mwana ya kilikili.
“Nabungaki.” “Oyo azali mwana na ngai. Abungaki mpe sikoyo
amonani. Akufaki, mpe azongi na bomoi. Bóya na mwana-
ngombe yamafuta, robe ya kitoko koleka, lopété, mpe bólatisa ye
yango na mosapi. Mpe tika tó…” Kokamwa te ndenge minzoto
ya ntongo ezalaki koyemba elongo, bana na Nzambe bazalaki
kogánga na esengo, ntango bamonaki mwango ya lobiko,
Nzambe atiaki nkombo na yo na Buku liboso na kozalisama
ya mokili.

152 Sikoyo okoloba: “Calvin azalaki kondima eloko moko ya
ndengewana.”Ngai nandimeli Calvin te. Calvin azalakimobomi.
Calvin abomaki moto moko mpo azalaki kobatisa na Nkombo
na Yesu. Azalaki moto ya nko, asengelaki kobongwana, ye moko
pe. Iyo, misie. Kasi oyo alobaki, mpo na makambo mosusu oyo
alobaki, ezalaki malamu. Ko…kasi oyo ye…Likambo asalaki,
moto oyo abomi moto mpo na likambo ya ndenge wana, ezali
nsómo, ezali lisumu. Malamu.

Asopaki ngolu yango epai na biso…
153 Oh, bózela, nalobeli “kotiama lokumu ya mwana” wana te,
boye te? Nalekisi ntango mingi? Tótala soki sáa oyo elobi nini
awa, ngonga nini tokómi. Malamu. Tó—tózua kaka miníti zomi,
mpo na bato oyo bauti mosikampenza. Bótala. Bótala.
154 “Kotiama lokumu ya mwana,” tika ete nátalisa bino mpo na
nini esílí kosalema sikoyo. Tata moko azali na bokonzi monene,
azotambola zingazinga. Sikoyo aboti mwana mobali. Oh, asepeli
mingi! (Ezali Nzambe.) Boye boyebi likambo nini tata yango
akosala? Akozua mobókoli, moyangeli moko ya malamu koleka
mpenza. Boyebi oyo moyangeli azalaka, boye te? Azali molakisi
ya kelasi. Akozua molakisi ya malamu koleka mpenza oyo akoki
kozua, na ekólomobimba. (Na bongo, tozokende sikoyo, bóyoka.)
Akozua molakisi ya malamu koleka oyo akoki kozua. Akozua
kaka moto moko ya pambalapambala te, alingi ete mwana na ye
ákóma mpenza mobali.
155 Binompe bolingaka ete bana na bino bákóma bongo, boye te?
Na ntembe te, ya malamu koleka, oyo okoki kopesa bango! Iyo,
misie. Boye, soki moto ya mokili oyo akanisaki bongo, bokanisi
Nzambe akanisaka nini mpo na bana na Ye? Azuaka oyo ya
malamu koleka nyonso oyo Ye akoki kozua.
156 Boye, akolinga moto oyo akozala sémbo. Sikoyo, akozua te
moto…akolinga te moto oyo akoloba: “Sikoyo, tala, na—na…
Junior, sala na yo nyonso olingi, mwana.” “Oh, iyo, tata, ah-ha,
azali koyekola malamu, azali mwana malamu.” Mpo básepela na
ye mpe bákumisa ye. Te, te. Mobali yango, bakolongola ye na
mosala na mbala moko. Na ntembe te. Alingi moto moko oyo
akozala na bosolo nyonso. Soki mwana yango azali koyekola
malamu, yebisa ye. Soki te, yebisa ye oyo ezali kotambola
malamu te.
157 Mpe soki tata ya mokili oyo akanisaki bongo…Okolinga ete
moto yango ázala sémbo epai na yo, ete molakisi yango ázala
sémbo mpo na ntina na bana na yo, boye te? Na ntembe te. Ee,
bokanisi ete Nzambe akanisaka ndenge nini? Mpe Ye ayebi; biso
te, Ye nde. Biso tozali na suka, tokoki koyeba te. Kasi Ye azali na
suka te mpe ayebi mpenza.
158 Boye, boyebi likambo nini Tata asalaki? Atikala koloba te:
“Nakozua pápa mpo ábatela bana na Ngai.” Atikálá na Ye mpe
koloba te: “Nakozua e—evéke.” Te, te. Asalaki bongo te, mpo



KOTIAMA LOKUMU YA MWANA 2 71

Ayebaki ete pápa akozala na libunga, evékempe lokola. Bomoni?
Atikala koloba te: “Nakozua surveillant général mpo ábatela
mangomba na Ngai.” Te, te.
159 Akamataki Molimo Mosanto. Ye nde azalaki Moyangeli na
Ye, iyo, mpo na kobókola bana na Ye. Malamu. Boye bokoyeba
ndenge nini ete Molimo Mosanto ayebi likambo yango? Alobaka
na nzela ya bibebú ya moto. Na boye, ndenge nini bokoyeba,
ete Azoloba Solo? Na ntango bomoni Molimo Mosanto koloba
na bibebú oyo elobaka Solo mpenza, mbala nyonso, koloba
makambo liboso ésalema mpe kokokisama malamu mpenza,
ndenge Samwele alobaki, na bongo, boyebi ete ezali Solo. Ezali
kokokisama solo. Mpamba te Nzambe alobaki: “Soki alobi, kasi
oyo alobi ekokisami te, bóyoka ye te, mpo Nazali elongo ná ye te.
Kasi soki ekokisami, ee, na bongo, bóyoka ye, mpo Nazali elongo
ná ye.” Bomoni? Yangompenza. Lolengewana ndeYe asalaka.
160 Sikoyo, bongo Azotambola-tambola zingazinga. Sikoyo,
bokanisi Moyangeli yango akoloba nini, soki esengelaki na Ye
kokende epai ya Tata? Mpe koloba: “Ba—bana na Yo bazali
na bizaleli ya nsómo. Nalobi na Yo, mwana na Yo ya mobali
wana, ye, hum, azali motomboki. Azali na mayele te, namóná
naino moto ya ndenge wana te! Oh la la! Oyebi nini asalaka?
Mpe mwana na Yo ya mwasi wana! Oh, fiuu, nayebi te eloko
nini Okosala na ye. Humm. Ee, Oyebi? Azali mpenza lokola
a…Apakolaka mingi lokola bana-basi oyo ya ngambo kuna.
Mofilistia. Iyo, Misie, alingaka kosala makambo kaka lokola
bango basalaka.”

“Mwana na Ngai ya mwasi?”
161 “Iyo, mwana na Yo ya mwasi.” Yango nde Molimo Mosanto
asengeli koloba na ntina na lingomba lelo. Kokamwa te ndenge
tokoki kozua kolamuka te. Bomoni? Sikoyo, ezali ya solo.

“Bongomwana naYo yamobali? Hmm?Ndengemoko.”
“Nini?”

162 “Ee, Oyebi, Olobaka ntango nyonso ete bampate wana
basengeli kosangisama na matiti wana kuna, na esika ya Bilei
ya bampate kuna. Iyo, Oyebi nini asalaki? Amemaki bango na
nsé kuna, na eboke ya matiti mabe wana. Amemaki bango
kuna, mpe asundolaki bango nyonso na mokele wana, mpe
atikaki bango báfanda zingazinga na eboke ya matiti mabe
wana, bazalaki kolia matiti mabe yango, mpe bakondi mpenza
na lolenge ete bazokoka ata kobima kuna te.” Oyo wana, ezali
ba-evéke, bakengeli oyo bawanganaka Nguya na yango. “Ee,
Nazoyebisa Yo solo, namóná naino etónga ya bampate yamobulu
ndengewana te na bomoi naNgai.” Asepelaka bongo te. Te. “Mpe
Oyebi nini? Bangombewana kuna, Oyebi ete O—Oyebisaki bango
ete bália matiti ya—ya alfalfa oyo ezali kuna, Oyebi, mpo bázala
na mafuta mingi?”

“Iyo.”

“Oyebi eloko nini azali kopesa bango?”
“Te.”

163 “Matiti ya nzube-nzube wana. Iyo. Azali kokotisa bango na
makita mpe nyonso wana. Otikálá komona likambo ya ndenge
wana te na bomoi na Yo. Otikálá mpenza komona likambo ya
ndenge wana te na bomoi na Yo mobimba. Oyebi likambo nini
azali kosala? Azokendeke kuna, komeláká cigare ya monene, ná
motó atomboli. Azali elongo ná mwasi na ye, alati kupe, kaka
ndenge Bafilistia basalaka kuna. Iyo.” Ba-nsango ya ndenge
wana nde Molimo Mosanto asengelaka komema na ntina na
lingomba lelo. Sikoyo, bolobi nini mpo na yango?
164 Yango nde kotiama lokumu yamwana. Nini Ye…Ye asalaki?
Abongisaki biso li—liboso mpo na kotiama lokumu ya mwana.
Apesaki biso Molimo Mosanto; kasi, bózela naino, kotiama
lokumu ya mwana, yango nde tozali kolobela. Kotiama lokumu
ya Mwana!
165 “Ee, Oyebi eloko nini asalaka? Evéke ayaki, mokolo mosusu
wana, mpe ayebisaki ye. Asalisaki mwa liyangani moko ya
kobondela mpo na babeli kuna, mpe evéke ayaki wana. Moto
moko boye, ndekomoko, ayaki kunampe azalaki kobondelampo
na babéli. Mpe alobaki: ‘Tika likambo wana!’

“‘Oh, oh, iyo, tata evéke, nakosala yango.’
“‘Kotambola elongo ná bango te.’
“‘Oh, te, te, tata evéke, ekosalema te.’

166 “Mpe Ngai nayaki koyebisa ye Bosolo kouta mpenza na
Liloba na Yo. Omoni, tala Yango oyo. Natángelaki ye mibeko
na Yo, eloko mpenza ya kosala, kasi aboyaki koyoka yango.
Alobaki: ‘Oh, oyo wana ezalaki mpo na eleko mosusu, mwana
mosusu na eleko mosusu. Ezali mpo na ngai te.’” Yango mpenza.
Yango, sikoyo, ezali Solo, moninga. Sikoyo bomoni mpo na nini
lingomba ezangi kotiama na esika na yango, mpo na nini tozozua
kolamuka te, mpo na nini makambo na biso ezokóba kotambola
te? Wana nde esika likambo ezali.
167 Yosua alobi: “Gade, nalingi ete ó…esika na yo ezali awa,
kokokana na mwango, esika na yo ezali awa, awa mpenza. Zalá
awa, Gade, mpe tikálá awa. Benyamina, yo, kende kuna. Mpe
sikoyo, bino nyonso bózala mosika na ndelo ya Bafilistia.” Mpe
Yosua azongi, bango nyonso bakatisi kino epai ya Bafilistia, na
féti monene mpenza, kobináká ndenge wana, mpe basi nyonso
bapakoli-pakoli, mpe bazobina-bina mpe kosala biyenga. Mpe
Yosua akwanzi motó, mpe alobi: “Sikoyo tósala nini?” Sikoyo,
yango mpenza nde likambo ezosalema; bato nyonso te, matondi
naNzambe, bato nyonso te, kasi bato ebelempenza.Malamu.
168 Sikoyo likambo nini ezali kosalema, kasi? Yango nde
esalemaki. Bozokanisa te ndenge Moto yango, Molimo Mosanto,
ayokaka nsóni liboso na Tata, ntango esengelaka na Ye koloba

bongo? Oh la la! “Na—Na—Nayebisaki ye, kasi a—a—alingaki
koyoka Yango te. Ngai nayebisaki ye yango, mpe natikaki ye
atánga yango na Buku mpenza. Na—Nabengisaki mwa motei
moko kuna mpo álakisa ye ete Yesu Klisto azali ndenge moko
lobi, lelo mpe libela. Mpe Oyebi nini? Atikaki ete—atikaki ete
mobateli-ntaba moko boye áya koyebisa ye ete oyo wana ezalaki
mpo na eleko mosusu. Omoni? Mpe azalaki kolumba solo mabe
makasi, na ntango akómaki wana, ná solo ya ntaba, Oyebi, ya
ba-cigare, mpe, Oyebi, mpe bongo na bongo, azalaki kolumba
solo mabe makasi, ntango akómaki wana. Omoni? Kasi Nalobi
na Yo, mobateli-ntaba yango azalaki na mpété etondá na elamba
na ye, mpo, Nalobi na Yo, soki esali ete Ókoma nkombo na
ye na lokasa, ekozua, (nsango ya liwa na ye), ekozua kati-
kati ya lokasa mpo na kokoma bibiangelo na ye. Iyo, Misie,
na ntembe te, balingaka ye kuna, na etúka wana, kasi, Nalobi
na Yo, na ntembe te, ayebi koleisa bampate te. Likambo yango
ezali mpenza bongo. Akoyokela na ye Ngai te,” ndenge Molimo
Mosanto alobaka. “Namekaki koyebisa ye ete Ozali ndenge
moko lobi, lelo mpe libela, kasi a—aboyi na ye koyoka. Azali
bibángá-banga ya monene koleka, oyo namóná na bomoi na
Ngai. Iyo. Mpe lingomba ekómisi ye mokengeli, evéke, mpe
bongo na bongo, bato nyonso bakómi koyoka ye. Lisusu, Oyebi
nini? Bazuaka ba…bazali namwa elokomoko kuna, babengaka
yango ‘télévision’. Soki ofungoli mwa eloko yango boye, mpe—
mpe basi wana bakoya kosala bisálélá, ná ba-róbe ya mikuse. Pe,
Oyebi, bana na Yomingi ya basi bazali ko-…”

“Oh, ekoki kosalema te!” Bomoni?
169 Alobi: “Iyo, bazali kosala bongo. Iyo, bazosala yango. Hum.
Bamosusu kati na bango bazali koluka kolamuka na mai ya
miso, Tata, bamosusu kati na bango bazali mpenza na mposa
na yango. Bamosusu kati na bango bazali mpenza kotambola na
molongo, bamosusu kati na bango batelemi mpenza na bosembo
nyonso na Liloba. Bamosusu, Nayebi te eloko ya kosala, basili—
basili kokendempenza libanda. Oyebi eloko nini bamosusuwana
bakomi kosala? Bakómi kotiola bango, koloba: ‘Bazali mpenza
etónga ya bato ya libóma.’”

“Ee, esali Ngai mabe mpenza.”
170 Kasi sikoyo, tózua likambo mosusu. Sikoyo, Tata, mwana
na Ye azali mwana malamu. Sikoyo Tata na ye, ntango—ntango
nyonso, Moyangeli Ye oyo, Molimo Mosanto. Ngámbo nyonso
oyo Molimo Mosanto akambaka, Alobaki: “Nakei kotambola na
makolo”, Moyangeli alobaki: “Nazo…”
171 Mwana yango alobaki: “Nakotambola elongo ná Yo.
Nakokende elongo ná Yo.”

“Oh, ngomba yango ezali mpenzamolai, mwana.”
172 “Nakokende elongo ná Yo. Natieli Yo motema. Soki nabandi
kolemba, Ye akosimba loboko na ngaimpe akotambwisa ngai.”

“Kasi ba-nkósi bazali kuna, likoló ya ngomba yango!”
173 “Ezali likambo te, na ntango nyonso oyo Yo ozali zingazinga,
ekosala elokomoko te. Nazokoba kotambola elongo ná Yo.”

“Mobulu ezali kuna na likoló, ezali namabanga yamoselú.”
174 “Etali ngai te, na ntango nyonso oyo Yo osimbi loboko na
ngai, nakotambola elongo ná Yo. Nakotambola mpenza elongo
ná Yo.”

“Oh, oyebi nini? Tata na yo azaláká kosala bongo, omoni.
Ezali malamu. Iyo, misie.”
175 Amati kuna na likoló ya ngomba. “Oh,” Alobaki, “Oyebi
nini, Tata? Mwana na Yo alandá mpenza lokolo. Azali mpenza,
na mobimba, lokola Yo. Liloba nyonso oyo Olobaka, alobaka:
‘amen’ na Yango. Na—Natángisaki ye na Biblia, mokolo mosusu
wana, epai Elobi: ‘Yesu Klisto azali ndenge moko lobi, lelo mpe
libela.’ Oyebi oyo ye alobaki? Agángaki mpe atombolaki maboko
likoló na mopepe, mpe alobaki: ‘Aleluya! Amen!’ Oh! Mpe Oyebi
Elobami awa, na—na Liloba na Yo, Oyebi, epai Olobaki: ‘Misala,
ye oyo akondimela Ngai, misala oyo Nazali kosala, ye mpe
akosala yango’?”
176 “Iyo, Nayebi lisusuNakomaki Yango epai yamwana naNgai.
Iyo, Nayebi lisusu Nakomaki Yango.”
177 “Oh, ntango amonaki yango, abandaki kogánga mpe
kopumbwa-pumbwa, kobeta milólo: ‘Aleluya, Nkolo. Longola
mokili nyonso kati na ngai. Kómisa ngai ndenge Wana!’ Iyo,
Misie. Mpe makambo nyonso oyo asalaki!”
178 “Oh,” Tata alobaki yango, “Nazali—Nazali na esengo mpo na
mwana yango. Azali mwana malamu. Malamu. Koba kolandela
ye na mwa mibu moke, komona ndenge a—ndenge akosala,
mpe ndenge akokóla.” Sima na mwa ntango, mibu eleki. “Azali
kokóba ndenge nini?”
179 “Oh la la, azali ata kokóla na ngolu! Oh la la! Azalaka
kaka…Azali mpenza móto-móto. Nayebisi Yo, a—azali
mpenza…Ee, azuaka bampate wana, abatelaka bango kaka—
kaka ndenge Yo osalaka. Akopesa bango matiti ya mbu ata
mokolo moko te. Akopesa bango matiti ya nzube-nzube ata
mokolo moko te. Ntango bayáka kuna, balobaka: ‘Tolingi kokóta
na lingomba,’ alobaka: ‘Bókanga minoko na bino, bozali na
ntina na yango te! Te, misie. Oyo bosengeli na yango, yango oyo:
“Bóbongola mitema mpe bóbatisama, moko moko na bino, na
Nkombo na Yesu Klisto, mpo na bolimbisi ya masumu na bino.
Bokozua likabo ya Molimo Mosanto.”’ Iyo, misie, alobaki nde
bongo.”

“Oh, alobaka mpenza bongo?”
“Iyo, Misie, na ntembe te alobaka bongo.”
“Ee, Nakómáki Yangompenza ndenge wana.”

“Alobaka Yangompenza ndenge wana.”
“Hmm!” Iyo, misie.

180 “Bisika mosusu elobá: ‘Bino bótikala kaka na engumba ya
Yelusaleme kino ntango bokozua nguya kouta na Likoló. Ntango
Molimo Mosantu ekoya likoló na bino, bokozala batatoli na
Ngai na Yelusaleme, na Yuda mpe na Samalia, kino na suka
ya mabelé.’ Ntango atángaki yango, agángaki: ‘Aleluya, yango
nde bosengeli na yango!’ Oyebi nini ye asalaka? Abatelaka
bango kaka wana, kino ete bázua Yango, esili, atikalaka elongo
na bango.
181 “Mpe soki babandi koswana, alobaka: ‘Woo, woo, woo,
bózela mwa miniti, bózela mwa miniti. Wana nde lolenge ba-
ntaba basalaka, bampate te.’ Bomoni? Bomoni? Oh, ntango
mosusu basilikelaka ye mwa moke, kasi asimbaka-simbaka
bango namokongo, mwamoke, alobaka: ‘Bózela mwaminiti, sh-
sh, sh-sh, sh. Ezali malamu.’ Ayebi mpenza kokitisa motema ya
bampate yango. Iyo, Misie, Nayebisi Yo.
182 “Oyebi nini? Namonaki Eveke mokonzi Songolo-pakala
koloba na ye ete ‘akoki koya kosala mayangani na engumba oyo
te.’ Kasi, Oyebi, Nakambaki ye mwa moke, Nalobaki: ‘Ata bongo
kende.’ Omoni? ‘Zóngisa ba-bande wana, mpe komeka kotika te
ete ébima.’ Tokendeki ata bongo! Tokendeki na bingumba yango,
balobaki: ‘Ee, tokosunga te-…’
183 “Mpe Oyebi, zabolo ayaki wana, alobaki: ‘Nalobi na Yo,
nakoki kopekisa ye kokóta na engumba wana.’ Nalobaki: ‘Ekoki
kosalema te. Soki Nayebisi ye ete ákende, akokende. Na ntembe
te akokende.’ ‘Te, te, te, te, te, nakoyebisa ye. Nakokende kuna
mpe nakoloba: “Sikoyo, basali na ngai nyonso, bino nyonso
bósangana elongo. Bozali na ntina ya bofanatíki ya kala wana
awa te, námakambo nyonso ya lobiko na nzoto kouta naNzambe
mpe makambo ya Molimo Mosanto wana. Makambo wana eleká
kala, elongo na bantóma, eleki mibu ebele. Oyebi ete ezali na
yango eloko yamalonga te, kuna.”’ Azalaki koluka kopesa bango
matiti ya nzube-nzube ya kalawana, nyonsowana, ndengewana.
Bango…
184 “Kasi, Oyebi, akendeki kuna, ata bongo. Akendeki kuna
mpe abandaki kobwáka matiti ya alfalfa, uta…Mpe Oyebi, ba-
mpate yango babandaki kolia, bazali kokóma minene ndenge
esengeli. Iyo, Misie. Wana bazali kozua lobiko na nzoto mpe
kosala mayangani mpe, Oyebi, bilenge mingi kati na bango
babandi. Ee, bamoni ete bazali na matiti mingi mpenza, lokola
matiti ya alfalfa wana. Oyebi oyo basalaki na yango? Ezalaki
elengi mpenza na lolenge ete bapotaki mbangu epai ya bazalani
yango, balobaki: ‘Bómeka Oyo! Bómeka Oyo! Bómeka Oyo!’
Bomoni, lolenge ya kuna ezalaki na elengi lokola oyo ya awa.
Tala Yango oyo awa.NdeYango oyompenza, bomoni. ‘Bóbongola
kaka mitema, moko na moko na bino, mpe bóbatisama na



76 LILOBA LILOBAMI

Nkombo na Yesu, bomoni, bokozua Molimo Mosantu. Ezali mpo
na moto nyonso oyo alingi, tika ete áya, tika ete áya awa komona
oyo Biblia elobi.’ Omoni? Mpe bazali mpenza kolekisa ntango
malamu kuna.”
185 “Oh, oyo wana nde mwana na Ngai! Oyo wana nde mwana
naNgai yamobali. Ee, Okanisi ete akóli mpenzamalamu?”
186 “Iyo. Na ntembe te,” elobi Molimo Mosanto. “Nasili kolekisa
ye na mimekano. Oh, Namekaki ye na ndenge oyo boye,
Namekaki ye na ndenge oyo kuna. Nabwakaki ye na nse, na
bokono, Natiaki ye na nse. Naniataki ye, Natikaki zabolo ásala
ye ndenge nyonso akoki kosala, atelemaki na mbala moko.
Azongaki kaka ndenge moko. Omoni, atelemaki lisusu. Nasalaki
ete ábela. Nasalaki oyo. Nabwakaki ye na lopitalo. Namemaki
ye awa, Nasalaki likambo oyo, Nasalaki ye likambo oyo wana.
Nasalaki ete mwasi na ye átelemela ye, Nasalaki ete bazalani na
ye bátelemela ye, Nasalaki ete nyonso ételemela ye. Esalaki ye
ata eloko moko te. Alobaki: ‘Ata soki Abomi ngai, nakotiela Ye
kaka motema.’ Nabomaki libota na ye. Nazuaki oyo, Nasalaki
boye, Nasalaki nyonso oyo, oyo kuna, oyo mosusu. Ata bongo,
atelemaki na mbala moko: ‘Ata soki Abomi ngai, nakosalela Ye
kaka! Azali ya ngai!’”
187 “Oh! Malamu, Namoni ete Tosengeli kobengisa ye na esika
moko boye, na mwa esika moko libanda na momesano, mpo na
kopesa ye lokumu ya mwana.”
188 Sikoyo, soki tata, na Kondimana na Kala, asosolaki ete
mwana na ye akomaki na mbula esengeli, mpe alongobanaki
mpo na kotiama lokumu ya mwana. Mpo na! Babotamaka
mwana, kasi, na ntango wana mpenza bazali mwana. Kasi, boye
bakotikala kaka kozala bana, lokola bana nyonso, kino bákóla
mpe bálakisa oyo bango bazali. Na bongo, na ntango wana nde
akobengisa ye.
189 Sikoyo, tala esika tokomi, lingomba. Bobelemi? Sikoyo,
ntango epusani mwa moke, moto nyonso swá mosapi na yo, finá
elimo na yo, mpe kangámotema na yo, mpo naminíti moko kaka.
Bomoni? Sikoyo tokotia lingomba na esika na yango. Sikoyo,
ntango lingomba ekómi na esika wana, Alobi: “Manase, esika na
yo ezali awa. Efraime, yo na ngambo oyo.”
190 Na sima, akomema ye na esika moko boye, tata moto asalaka
yango, mpe akotia ye na esika moko ya likoló, boye, mpe
akosálisa molúlú, mpe bato nyonso bakoya zinga-zinga wana.
Mpe Alobi: “Nalingi ete moto nyonso áyeba ete oyo azali mwana
na ngai, mpe natii lokumu na mwana na ngai. Mpe nalingi ete
moto nyonso áyeba, kobanda lelo, ete nkombo na ye…Nalatisi
ye moláto ya libanda na momesano. Mpe nalingi ete bóyeba ete
nkombo na ye, na chèque, ekómi na motuya ndenge moko ná
nkombo na ngai. Azali mwana na ngai, napesi ye lokumu na kati
ya libota na ngai, atako azalaka mwana na ngai banda abotámá.

Banda azuá Molimo Mosanto, azalaka mwana na Ngai. Kasi
sikoyo, Nakotia ye na esika ya bokonzi. Oyo ye akolongola na
mosala alongwemosala, oyo ye akozua namosala azuimosala.

191 “Mpe, solo, solo, Nalobi na yo, soki olobi na nzete oyo,
soki olobi na ngomba oyo: ‘Longwa wana,’ mpe otii ntembe
te na motema na yo, kasi ondimi ete oyo olobi ekokokisama,
okoki kozua oyo olobi.” Bomoni? Yango mpenza; yango mpenza.
Bomoni? “Azali mwana na Ngai.” Bato boni bayebi ete kotiama
lokumu ya mwana, ete lo…bazalaki kopesa mwana lokumu
soki atalisi polele ete azali…Bato nyonso oyo batikálá kotánga
Biblia, kotiama ya mwana.

192 Sikoyo, Nzambe asalaki ndenge moko na Mwana na Ye
ntango Amemaki Yesu na likoló ya Ngomba ya Mbongwana.
Amemaki Petelo, Yakobo ná Yoane kuna, wana ezali batatoli
misato ya mokili. Yesu, Mose ná Eliya, mpe Nzambe, bazalaki
kuna, likoló na ngomba. Bazalaki kuna, likoló ya ngomba.
Pe, na mbala moko, batalaki, mpe Yesu apésamaki nkembo
liboso na bango. Ezali solo? Bato boni bayebi ete ezali Likomi?
Asalaki nini? A—Alatisaki Ye robe ya kozanga kufa. Mpe
alobaki: “Bilamba na Ye ezalaki kongenga lokola mói.” Boye te?
Mpe lipata moko ezipaki bango. Mpe Petelo, Yoane ná bango,
bakweyaki bilongi na nsé. Bongo batalaki, mpe tala Mose ná
Eliya batemaki wana, kosololáká na Ye. Mpe Mose asíláká
kokufa, mpe kokundama na nkunda oyo ezángá nkombo, mibu
nkama mwambe liboso na yango. Mpe Eliya amemamáká na
Likoló, na likálo, mibu nkamamitano liboso nawana. Fiuu! Kasi
bazalaki kaka wana! Bazalaki wana, bazalaki kosolola na Ye.
Bomoni, Amemaki Yesu kuna likoló mpo na komona bango, mpo
na komona oyo likambo yango ezali, komona kuna, kotalisa Ye
makambo oyo.Mpe basololaki ná Ye, babetaki lisolo ná Ye.

193 Bongo na ntango kaka Petelo abwakaki liso lisusu, mpe
kokembisama yango ezalaki lisusu likoló na Yesu te, bamonaki
bobele Yesu, mpe Mongongo moko ebimaki longwa na lipata
yango, mpe elobaki: “Oyo azali Mwana na Ngai ya bolingo,
bóyoka Ye! Nkombo na Ye ekómi na motuya ndenge moko ná oyo
ya Ngai sikoyo. Bóyoka Ye!” Yango mpenza, bana bazui lokumu,
batiami.

194 Sikoyo, kuna nde epai Nzambe azali koluka komema
lingomba Pantekotiste, na Buku ya Baefese. Bomoni? Bo—
bososoli? Tosengeli kosilisa, mpo ntango ebandi koleka mingi,
bomoni, bana mike bakómi kolala. Mpe nazalaki na mposa ya
kokóma awa, na molongo oyo awa, kasi nakokoka te, kino na
mo—molongo ya 13, bomoni, eteni ya suka, “kotiama elembo
na Molimo Mosantu oyo elakamaki.” Tokolobela yango mokolo
ya Lomingo, bomoni. Bótala. Sikoyo, ndenge nini, eloko oyo
ekotisaka biso,mpe ndenge tobatelamaka na nzela na Yango.

195 Kasi sikoyo, na oyo etali “kotiama,” esalemaka ndenge
nini? Ya liboso, obotami na kati ya Bokonzi na nzela na
Molimo Mosanto. Bato boni bayebi yango? Malamu. Ya mibale,
obongisami liboso mpo na nini? Mpo na kotiama lokumu ya
mwana.Wana ezali nini? Obongisami libosompo na kotiama.
196 Oh,Ndekomwasi Scott, nakanisi ete ezali ye, oyo afandi awa.
Yomoto oyaki na ndako na biso lelo, boye te?Malakisi moko ezali
kotambola na esika moko boye, na mokili, na bisika mingi na
ekólo, nayoki mingi na ntina na yango, koloba ete Yesu azali awa
na mokili, kotamboláká na kati ya nzoto moko, ete Ye ayei mpe
azosala likambo oyo boye. Wana ezali lokuta! Molimo Mosanto
na Ye nde ezali awa, mpe Azali koluka kotia Lingomba na Ye,
kokómisa Lingomba na Ye namolongo, kotia Yango naMboka na
elaka, mpo bákota kokóta…mpo bangúna nyonso bábwakama
libanda.
197 Manase akoki kozua mabelé na ye te. Nakoki kosalisa
liyangani ya kobondela mpo na babeli te, ntango ndambo
ya…ntango oyo…Nakendeke kuna mpe nateyaka libatisi na
Nkombo na Yesu Klisto, mpe ba—mpe bandeko ya ba-trinitaire
balobaka: “Oh, azali moto ya lingomba ya Jesus Seul.” Mpe
nakoki kokende awa te ná lobiko na nzoto kouta na Nzambe, na
ntango oyo ndambo kati na bango balobaka: “Lobiko na nzoto
kouta na Nzambe ezali na yango mabe te,” mpe mingi kati na
bango bazosepela na bikamwa ya Nkolo, mpe bazoloba: “Ee,
nandimaka ete Ndeko Branham azali mosakoli, kasi nakoyebisa
bino likambomoko. Na ntango nyonso oyoMolimo ezali likoló na
ye, mpe azosósolamakanisi, azali mosali yaNkolo. KasiMalakisi
na ye epolá, Ezali malamu te.” Nani asílá koyoka bolémá ya
ndenge wana? To ezali ya Nzambe, to ezali ya Nzambe te. Ya
solo. To ezali ya Nzambe na mobimba, to ezali ya Nzambe ata
moke te. Ezalaka nde ndenge wana. Kasi ekosalema ndenge
nini? Manase alingi kotikala na mabelé na ye te, Efraime alingi
kotikala namabelé na ye te, Gade alingi kotikala namabelé na ye
te, Benyamine alingi kotikala na mabelé na ye te, bango nyonso
bazopotákámbangu awa elongo ná Bafilistia, mpe bango nyonso
bazali kati na mobulungano. Ndenge nini tokotiama? Kasi tosili
kobotama na Molimo Mosanto, biso nyonso. Boye te? Tobótámi
mpo na nini? Tobongisámi liboso…Bongo sima na kobotama,
tobongísámi liboso mpo na kotiama lokumu ya mwana, mpo na
kotiama kati naNzoto yaKlisto. Bomoni oyo nalingi koloba?
198 Nzoto ya Klisto ezali nini? Bamoko bazali bantóma,
bamosusu bazali basakoli, bamosusu bazali balakisi, bamosusu
bazali ba-évangéliste mpe bamosusu bazali bakengeli. Ezali
boye te? Tobengami mpo na yango. Bamosusu bazali na makabo
ya minoko na sika, kolimbola minoko na sika, bwanya, boyebi,
bikamwa, kosala bikamwa, makabo ndenge na ndenge nyonso
wana. Na bongo basalaki nini? Basalelaki yango mwa moke.
Nini? Batikaki yango étambola nayebi te ndenge nini. Moko

akotelema, alobi minoko na sika, mpe mosusu akokóba na
ye kolobaloba: “Bla, bla, bla, bla, bli.” Ah-ha. Motei akozala
azoteya, kobenga bato na etumbelo, mpe moto moko atelemi,
azoloba minoko na sika: “Aleluya! nkembo na Nzambe!” Soki—
soki esalemi ete motei akobi na liteya na ye, wana azali na nsé
ya epakweli, bongo okomona bato koloba “mobangé mozóngi
sima.” Bomoni, ezali mpo balakisami te.

199 Biblia elobi ete molimo ya basakoli etósaka mosakoli.
Nzambe azali mobandisi ya mobulu te. Ntango ngai natelemi
awa, tomoteimoko azali awa, na nsé na epakweli yaNzambe, ata
ozali na mposa ya koloba minoko na sika ndenge nini, yo fánda
kimia kino ntango Nzambe akosilisa awa. Na bongo, soki olobi
minoko na sika, ekoki kozala te kozóngela maloba ya Likomi,
mpo Nzambe alobaki ete tózongelaka maloba mbala na mbala
te. Kasi ezalaka nsango oyo etindami sémba na moto moko.
Bótuna ngai soki ata mbala moko, bótalisa mosapi ata na mbala
moko oyo Molimo Mosanto, na ntango ya kososola makanisi,
ayébísá moto moko, azóngélá Likomi moko mbala na mbala.
Eyebisaka bango likambo oyo ezalaki kotambola malamu te ná
bango, likambo oyo basílaki kosála liboso, likambo oyo basengeli
kosala, to likambo oyo esengelaki kokóma, to likambo ya ndenge
wana. Ezali solo?

200 Boye koloba minoko na sika mpe kolimbola ezali ndenge
moko! Soki moko na kati ya losambo alobi minoko na sika,
mpe mosusu alimboli yango, tóloba yango boye: Ndakisa Ndeko
Neville atelemi mpe alobi minoko na sika, mpe ndeko oyo azali
awa alimboli yango, pe alobi: “Bóyebisa mobali oyo ete lobi
akendeki esika oyo mpe asalaki likambo oyo asengelaki kosala
te. Sikoyo lelo, monganga ayebisi ye ete azali na cancer. Kende
kobongisa likambo yango, bongo zónga awa mpo na kobongisa
ná Nzambe.”

Mobali yango alobi: “Ya solo, wana ezali solo.” Boye Nzambe
azali elongo ná bino.

201 Kasi ndenge nini tokosala yango na lolenge oyo? Bomoni?
Ezali kaka: “Blmp, blrr, blrr, blrr.” Na mpwasa, kaka bongo-
bongo, kotiama ata moke te. Sikoyo, oyo wana ezali…Bomoni,
Baefese ezali komeka ko…Bomoni, bazangi likambo yango.
Bomoni ndenge bazangi likambo yango? Tosili kobongisama
liboso mpo na kotiama lokumu ya bana! Sikoyo, bato boni
basosoli likambo oyo nalingi koloba? Tombola loboko. Kotiama
lokumu ya mwana! Tobotami kati na Molimo na Nzambe, na
ntembe te, tozui Molimo Mosantu, mpe togángaka: “Aba, Tata!
Aleluya! Nkembo na Nzambe!” Tozali, ya solo, tozali bana, kasi
tokoki kokende esikamoko te. Tokoki kolónga Bafilistia te.

202 Bótala Billy Graham oyo azalaki kuna. NáMizilmáwana oyo
azalaki koloba: “Talisa Yango polele.”

203 Bótala Jack Coe oyo azalaki kuna. Ná athée wana, moto ya
église du Christ wana oyo azalaki kopesa athée wana mbote
ya loboko, kuna. Asengelaki kozala nde Moklisto, kasi azalaki
kopesa mbote ya loboko na zabolo lokola Joe Lewis, libre-
penseur moko boye, oyo kutu atukaki Nzambe mpe alobaki:
“ata bongo, eloko lokola Nzambe ezalaka te, mpo na kobanda”,
ná makambo ya ndenge wana. Mpe lingomba oyo emibengaka
église du Christ, apesi ye mbote ya loboko, mpe azui ngámbo na
ye mpo na kotelemela Ndeko Jack Coe. Ndenge nini tokokende
liboso? Mpe ba-Pantekotiste, mingi kati na bango, batelemelaka
ye; nzokande, batei nyonso ya ekólo basengelaki kotelema
sima na ye na mpiko nyonso, mpe koloba: “E Nzambe, kitisa
Nguya na Yo.” Bomoni, tala esika biso tokomi, esika oyo ekoki
kotiama te.
204 Efraime alingi kotikala na esika na ye te. Moko na bango
akei na ngámbo oyo, tokuti Manase na ngámbo oyo, alobi: “Oh
la la! Nkolo apesi ngai elanga kitoko ya masangu!” Na sima, tala
Gade ayei na ngambo oyo, alobi: “Ee, sikoyo, zela miniti moke.
Nasengeli kolóna kwakére, kasi ngai mpe nakolóna masangu.
Aleluya!” Bomoni? Yo ozali na eloko moko te ya kosala ná
masangu; lóna nde kwakére, kwakére nde eteni na yo, oyo yo
osengeli kolóna. Osengeli kobatela bampate te, na ntango oyo
osengeli nde kobatela bangombe. Nzambe azali na mposa ya
kotia Lingomba. Kasi bango nyonso balingi kosalamosalamoko.
“Aleluya!” Mpe okoki koyebisa bango eloko moko te na ntina
na yango. Te, te. Bazali naino na lolenge wana ya ntaba: “But,
but, but, but, but, but, but.” Bomoni, okoki koyebisa bango eloko
moko te. Ya solo. Sikoyo, ezali ya solo, boye te? Mpe lingomba
ekoki kotiama te. Bomoni?
205 Lingomba esengeli kobongisama liboso mpo na kotiama
lokumu ya bana, epai moto…Nzambe akoki kozua moto mpe
kopesa ye lokumu ya mwana na kati ya libota, kopesa ye
eloko moko. Eloko yango, bómeka yango liboso mpo bómona
soki ezali ya solo. Biblia elobaki bómeka molimo yango. Moto
oyo alobi ete azali na eloko moko boye, bómeka yango mpo
bómona soki ezali ya solo. Soki ezali ya solo, bókende liboso
sémba ná likambo yango. Na sima, bóloba: “Nkolo, tindela biso
eloko mosusu.” Bókoba kokende liboso, bomoni, bókoba kaka
kokende liboso kino ntango moto nyonso akozua esika na ye.
Na bongo bokomona lingomba na Nzambe kobanda kozua esika
na yango. Na ntango wana nde Bafilistia bakobanda kozonga
sima. Bakupé ekolongwa, suki ekokóla, bilongi ekosukwama; ba-
cigare ekolímwa. Ya solo. Ntango Lingomba ekobanda kotalisa
Nguya monene na Yango, ntango tokozua Ananiasi ná Safira,
ná bato mosusu lokola bango. Iyo, misie. Bokomona, ntango
Lingomba ya bulee wana ekotelema elongo ná Nguya na Ye,
wana bakotiama na bisika na bango lokola bana na Nzambe,
oyo batiami lokumu na kati ya libota na Nzambe, Lingomba ya

nguya etelemi wana, kati na nkembo na Yango. Oh, wana nde oyo
Ye akoyela.
206 Bomoni ndenge tokei mosika na yango, bandeko? Bokoki ata
koyokana te na oyo etaliMakomi.Mpemoto nyonso,moto nyonso
oyo azomona libatisi ya mai te na Biblia, na Nkombo na Yesu
Klisto, to ye azali na lolandá to eloko moko ezali kotambola
malamu te na motó na ye. Ya solo. Mpe wana nde esika kowelana
monene yango ezalaka.
207 Nako—nakoyebisa moto nyonso ete ámemela ngai Likomi
moko, esika oyo moto moko atikálá kobatisama na nkombo
mosusu, libanda naNkombo na YesuKlisto, na lingomba ya sika.
To, soki abatisamaki na lolenge mosusu, asengelaki kobatisama
lisusu na Nkombo na Yesu Klisto, mpo ázua Molimo Mosantu.
Yaka kolakisa ngai. Eloko ya ndenge wana ezali te. Etinda ya
ndenge wana ezali te. Ntango Yesu alobaki kuna: “Boye bókende
kokómisa bato bayekoli na bikólo nyonso, kobatisa bango na
Nkombo ya Tata, ya Mwana mpe ya Molimo Mosantu,” Tata,
Mwana mpe Molimo Mosantu, ata moko te ezali nkombo, moko
te kati na yango, Petelo abalukaki, mikolo zomi sima na yango,
alobaki: “Bóbongolamitema,mpe bóbatisama,moko namoko na
bino, na Nkombo na Yesu Klisto, mpo na bolimbisi ya masumu.”
Mpe bisika nyonso na Biblia…
208 Na bongo ezalaki na bamosusu kuna, oyo basilaki
kobatisama, na lolenge mosusu, na Yoane, bobele mpo na
kobongola motema. Polo alobaki: “Bosengeli kobatisama lisusu.
Bosengeli koya lisusu.”
209 “Oh, kasi biso tobatisamaki na mosantu monene, Yoane. Ye
moto abatisaki Yesu.”
210 “Malamu, oyo ezali Nsango-malamu. Oyo ezali Molimo ya
Nzambe, oyo emonisami epai na ngai. Nazali ntóma ya Nkolo,
mpe soki mwanje moko ya Likoló ayei koteya eloko mosusu, ata
nini…”
211 Tika nátánga yango. Biblia elobi: “Soki mwanj-…” Polo
alobaki: “Soki mwanje moko auti na Likoló alobi eloko nini
mosusu,” evéke, evékemokonzi, pápa, episkopo, ézala nani, “soki
atei likambo ata nini, oyo ezali libanda na Oyo ngai natei bino,
Álakelama mabe.” Ezali te na…Tozali na momesano ya ndenge
wana te. Te, misie. Bino…Eloko ya ndenge wana ezalaka te.
Bino, biso…Na bongo—bongo, bomoni, mpo na nini bato bazali
komona yango te? Mpo na nini bato ba—ba—balingi kondima
yango te? [Moto moko na losambo alobi: “Baponami”—Mok.]
Bomoni? Moto moko alobi yango malamu mpenza kuna, Gene.
“Baponami,” ya solo mpenza. Mpo na nini? “Baoyo nyonso Tata
asili kopesa Ngai, bako” (nini?) “bakoya epai na Ngai.” Ezali
mpenza bongo! “Baoyo nyonso Tata asili kopesa Ngai, bakoya—
bakoya epai na Ngai.” Likambo nini ekómeli ngai, wana nazali
naino koluka yango? Yango oyo. Malamu.

212 Tika nátánga kaka molongo oyo, na sima nakoyebisa bino
oyo Polo, makambo oyo…Nsango mpenza oyo nateyi na
mpokwa oyo, tala oyo Polo alobaki na ntina na kobongisama
liboso, na ntina na libatisi na mai na Nkombo na Yesu, libatisi
ya Molimo Mosanto, kobongisama kati na lingomba, mpe bongo
na bongo. Alobaki boye:

Nazali kokamwa (azali koloba na Bagalatia) ndenge
bino bozali kolongwa nokinoki epai ya ye oyo abengaki
bino na…ngolu ya Klisto (Nazali koyoka nsóni mingi
mpo na bino, na elobeli mosusu, ndenge botiki ete moto
moko áya kolongola bino na Yango.) kino na nsango
malamu mosusu:
Yango ezali nsango-malamu mosusu te; kasi ezali

na bato mosusu oyo bazali kotia bino na mobulu,
mpe bazali koluka kobebisa nsango-malamu ya Klisto,
kobebisa nsango-malamu ya solo ya Klisto.

213 Kasi bótala malamu. Sikoyo, bómikanisela, ezalaki Polo
nde atindaki na makasi, ete moto nyonso oyo abatisamaki na
Nkombo na Yesu Klisto te, áya kobatisama lisusu na Nkombo
na Yesu Klisto. Bato boni bayebi ete ezali ya solo? Bato boni
bayebi ete ezalaki Polo moto alobaki ete mabombami yango
ebombamaki uta kozalisama ya mokili, mpe emonisamaki epai
na ye, ete tobogisamaki liboso mpo na kozala bana na Nzambe,
mpo na kotiama lokumu ya mwana, ezalaki Polo? Bótala ndenge
alobaki awa:

Kasi, ata biso, to Mwanje na likoló akosakwela bino
nsango-malamu oyo ekeseni na nsango-malamu oyo
esakwelaki biso bino, tika ete álakelama mabe.

214 Koloba kaka te: “Nandimeli yo te, misie.” Tika ete álakelama
mabe. Tika nátánga molongo oyo elandi:

Lokola elobaki biso liboso, nazali koloba lisusu ete:
Sokimotomoko akoteya nsango-malamu ekeseni na oyo
esili biso koyamba, tika ete álakelama mabe.

215 Ezali ya solo. Sikoyo, ndeko mobali, ndeko mwasi, soki
ezalaki Nzambe, mokolo mosusu wana, mpe na—nalobi
yango, na elikia ete nazangi limemia te, ete namemamaki
mpo na komona mwa oyo…Sikoyo, motema na ngai ekomi
móto-móto; nabanzi te ete nakómaka motema móto-móto,
napambolamaka nde, ntango natéyaka. Namibosanaka ngai
moko mpe nakangaka bino awa, tée na ngonga oyo nayebaka ete
bokómi koyoka mpongi mpe bolembi. Kasi, oh, ngai…Soki bo—
soki bokokaki bobele koyeba ndenge nalingaka ete bózala na
ngambo oyo kuna! Bomoni? Mpe ntango ngai, wana elobi ngai
likambo oyo lisusu, ntango na…Ntango Alobaki…Nalobaki:
“Ekosala…”

Alobaki: “Okolinga komona eloko nini ezali suka?”

216 Natalaki na sima mpe namimonaki ya kolala wana, na
mbeto. Na ntembe te, boyebi ngai ntango molai mpenza
mpo na koyeba ete—ete—ete nazoyebisa bino Bosolo. Nalingi
kotuna bino motuna moko, ndenge Samwele alobaki, liboso
ete bápakola Saulo: natikálá koyebisa bino likambo moko na
Nkombo na Nkolo kozanga ete ézala solo? Ezali ya solo? Ezalaka
ntango nyonso solo. Natikálá koya kosenga binombongo to eloko
moko ya ndenge wana? Te, bomoni, natikálá te. Natikálá kosala
likambo moko, libanda ya komeka kosala nyonso nayebi mpo na
kokamba bino epai ya Klisto? Ya solo mpenza.
217 Sikoyo balingi koloba ete nazali moto na télépathie, boyebi,
ete nasololaka na bato libanda na biyokeli ya nzoto. Na ntembe
te, makambo yango esengeli koya, Biblia elobaki ete ekoya.
Ndenge Yambele ná Yanesi batelemelaki Mose, basalaki mpenza
makambo pene na ndenge moko na oyo Mose asalaki, kino
na kosukisa ntembe. Ya solo. Kasi bómikanisela, Yambele ná
Yanesi bakokaki kobikisa babeli te. Bakokaki kobikisa babeli te.
Bakokaki kobengisa malózi, kasi bakokaki kolongola yango te.
Bomoni? Malamu. Sikoyo, Nzambe nde azali Mobikisi ya babeli.
Liloba na Nzambe ekotikala Solo.
218 Namekaka kozala sembo liboso na bino. Namekaka koyebisa
bino Bosolo. Na—na…pene na mibu ntuku misato na moko,
natélemaka na eteyelo oyo, ntango nyonso, eleki mibu ntuku
misato na moko, mpe mokolo moko ekoki kosalema ete nákende
na Nkembo, ete nátika eteyelo oyo. Ezali na mwasi, mwana
moko ya mwasi, tata, ndeko mobali, bango nyonso bakundámá
na ngámbo kuna, baninga ya motuya. Natalá basandúku ya
bibembe na bango ná bafeléle oyo etiamaki awa, mpe nayebi
ete mokolo moko, oyo ya ngai mpe ekozala awa. Boye, yango
ezali ya solo. Kasi na bosembo nyonso, na motema na ngai
mobimba, nalobi na bino, na motema na ngai mobimba, nandimi
ete nateyaka bino Nsango-malamu ya solo ya Nkolo Yesu Klisto.
Nandimaka ete bosengeli kobatisama, moko na moko na bino,
na Nkombo na Yesu Klisto, mpe kozua libatisi ya Molimo
Mosanto. Mpe ntango bokosala yango, ekopesa bino esengo,
kimia, motema pete, bolamu, bopolo, boboto, motema molai,
kondima.
219 Mpe mokolo wana, likambo oyo ekómelaki ngai na ntongo
wana, nayebi te. nakoki koloba te soki nazalaki awa, na nzoto
na ngai, mpe namonaki kaka emononeli, to soki namemamaki
longwa awa, kino kuna. Nayebi te, nakoki koloba te. Elokomoko
oyo ngai nayebi, ezali ete na—nazaláká ntango nyonso kobanga
liwa, mwa kotuba wana oyokaka. Kasi ezali te nazalaki kobanga
ete Yesu ákoya kozua ngai te, sikoyo, nazalaki kobanga wana
te, mpamba te na—nazalaki kobanga yango te; kasi soki ezalaki
nde nákutana na bino mpe bokozala mwa lipatá moko oyo
ezotepatepa na mopepe. Kasi namoni sikoyo. Ntango namonaki
bato wana, bazalaki bato ya solosolo. Mpe bazalaki bato oyo,

kala, bazalaki elongo ná ngai awa na mokili, ata mwasi na ngai
ya liboso. Azalaki mwasi na ngai te, akómaki ndeko na ngai
ya mwasi. Abengaki ngai mobali na ye te, abengaki ngai ndeko
molingami na ye. Kuna, sexe ezalaki te, mposa ya ndenge wana
ezalaki te, ekokaki kozala te; ezalaki ya kobonga be, ezalaki
boboto, ezalaki kobonga be.

Nazomituna, nayebi te, nazomituna: Ezali nde oyo ye
amonaki, liboso átika mokili? ntango azalaki kuna na lopitalo,
ntango nabengaki ye, alobaki: “Billy, otéyá yango, olobélá
yango, kasi,” alobaki, “oyebi te oyo yango ezali.” Alobaki:
“Nazali lisusu na mposa ya kotikala te.”
220 Nazali komituna soki ezali yango, ná mobange mobali ya
bulee mpe mosantu wana, F. F. Bosworth, oyo atelemaki na
eteyelo oyo, oyo ateyaki elongo ná ngai na bisika ndenge na
ndenge na mokili. Mobange F. F. Bosworth, bino nyonso, tóloba,
boyebaki ye; mobange mobali ya bulee mpe mosantu. Ngonga
mibale liboso, ee, pene na mpóso moko to mibale liboso ete
ákende, nakendeki epai na ye mpe alalaki wana, kuna, akómaki
namibu pene na ntuku libwa.Mwamaboko na ye esémbwamaki,
mwa motó na ye ya libandi ná mandefu ya mpembe na elongi na
ye. Nayambaki mobange mobali yango na maboko na ngai mpe
nagángaki: “Tata na ngai, tata na ngai, makálo ya Yisraele ná
batambwisi na yango.”

Mpamba te soki ezalá na moto moko oyo atikálá kotalisa
bo-Pantecote mpe azalaki ntóma ya solo, ezalaki F. F.
Bosworth, peto, sembo, Nsango-malamu ya solosolo, bomoni,
ezalaki Bosworth. Mpe nasimbaki ye na maboko na ngai, mpe
nagángaki: “Tata na ngai, tata na ngai, makalo ya Yisraele ná
batambwisi na yango.”
221 Alobaki: “Mwana, tikala na elanga.” Alobaki: “Kende liboso
na bilenge mosusu wana, na bilanga ya mosala na mboka ya
bapaya, soki okokoka, liboso ete bákotisa bofanatíkimingi kuna.
Memela bango Nsango-malamu ya solosolo, oyo ozali na yango,
mwana.” Alobaki: “Lotomo na yo ebandi naino te, kokokana
na ndenge yango ekozala.” Alobaki: “Ozali Branham ya sika
mpenza.” Alobaki: “Ozali elenge, mwana.”

Nalobaki: “Ndeko Bosworth, nakómi na mibu ntuku minei
na mwambe.”
222 Alobaki: “Obandi naino te.” Alobaki: “Kotika te ete bilenge
batei ya ba-Pantekotiste oyo bákende kuna ná bolémá nyonso
wana, mpe bábebisa yango na mobimba, mpe básala ete ba—ba-
diplomate nyonso ná ekólo mobimba bátelemela Yango liboso
ete yo ókóma kuna.” Alobaki: “Kende liboso, Ndeko Branham,
kende liboso ná Nsango-malamu oyo ozali na yango.” Alobaki:
“Na—nandimi ete ozali ntóma, to mosakoli ya Nkolo Nzambe
na biso.”

223 Natalaki ye, nayambaki ye. Nalobaki: “Ndeko Bosworth,
nalingi kotuna yo motuna moko. Ntango nini elekaki na esengo
na oyo ya yo…ngonga na yo ya…namibu nyonso oyo oteyaki?”

Alobaki: “Sika-sikoyo, Ndeko Branham.”
Nalobaki: “Oyebi ete olingi kokufa?”
Alobaki: “Nakoki kokufa te.”
Nalobaki: “Nini…Mpo na nini olobi ete sikoyo nde ntango

na yo oyo eleki na esengo?”
224 Ekuke moko ya moke ezalaki kuna. Alobaki: “Nalali awa
mpe elongi na ngai etali na ngámbo ya ekuke wana. Na miníti
moko to mosusu, Moto oyo nalingaka, Moto oyo natéyá mpo na
Ye mpe nazuá ngámbo na Ye, na nyonso oyo…bomoi na ngai,
Akoya kozua ngai na ekuke wana, mpe nakokende elongo ná
Ye.” Natalaki ye, nakanisaki, na—natalaki ye ndenge nalingaki
kotala Abraham, Isaka, to Yakobo.
225 Nasimbaki ye na loboko, nalobaki: “Ndeko Bosworth, biso
mibale tondimaka Nzambe yango moko, tondimaka ndenge
moko. Na ngolu na Nzambe, nakoteya kino mokolo péma ya
suka étika nzoto na ngai. Nakokangama na Nzambe na mayele
na ngai nyonso. Nakokakola Nsango-malamu na ngámbo moko
to na esika moko te. Nakokangama na yango na ndenge nyonso
ngai nayebi. Ndeko Bosworth, nakokutana na yo na Mboka ya
malamu koleka, esika okozala lisusu elenge te…to okozala
lisusu mobange te, kasi elenge.”
226 Alobaki: “Okozala kuna,NdekoBranham, komitungisa te.”
227 Mpe ngonga moko liboso, ngonga mibale liboso ete ákufa…
pene na sanza mibale sima na yango, nakanisaki ete alingaki
kokufa na ntango yango, mwasi na ngai ayaki mpe amonaki
ye (azalaki ntango nyonso kolobela malamu mingi mpo na
mwasi na ngai), ná Mme Bosworth. Mpe pene na ngonga mibale
azalaki wana, alalaki. Alamukaki, atalaki, mpe akitaki nambeto
nokinoki. Alobaki: “Mama, ee, namóná yo kala, eleki mibu
mingi! Papa! Ndeko Jim, ee,” alobaki, “tótala naino, ozali moko
na baoyo namemaki epai na Nkolo, na Joliet, na Illinois.” Asilaki
kokufa, elekaki mibu ntuku mitano. Bomoni? Iyo! Alobaki: “Yo
nde Ndeko mwasi Songolo. Iyo, namemaki yo epai na Nkolo na—
na liyangani ya Winnipeg. Iyo. Ee, tala Ndeko mwasi Songolo.
Natikali komona yo te…Iyo, bomoni, ondimelaki Nkolo na
esika Songolo.” Mpe ngonga mibale mobimba, azalaki kopesa
mbote ya loboko na bato oyo amemáká epai ya Nkolo. Azongaki
na esika na ye, mpe alalaki, akangaki maboko, mpe esilaki.
Ndeko F. F. Bosworth akotaki na Mboka oyo Yesu apesaki ngai
nzela ya komona, mokolo wana na butu? Soki ezali bongo, azali
kuna, elenge mobali na mpokwa oyo. Nzambe ápemisa elimo na
ye. Mpe tika ete nábika ntango nyonso na bosembo mingi, mpo
nákota na Mboka yango. Mpe tika názala mosali ya—ya sembo
mingi ya Klisto!

228 Nayoki nsoni mpo na bomoi na ngai. Nayoki nsoni libos-…
na—na…Soki nasálá lisumu liboso na bino, bo—bosengeli koya
koyebisa ngai yango. Bomoni? Namekaka kobika na bosembo na
makambo nyonso oyo Nzambe apesaka ngai nzela ya kosala, na
ngolu na Ye. Bomoni? Bomoni? Kasi, bótala, baninga, bosengeli
koya koyebisa ngai yango, soki boyebi eloko moko oyo ezali
malamu te na bomoi na ngai. Pe, bótala, nasengeli kotelema awa
mpo na koteya bino Nsango-malamu ya solo. Nasengeli kosala
yango mpo na bino, mpo nazozela komona elongi ya moko moko
na bino, bilenge mibali mpe bilenge basi, kaka sima na ndelo
wana, kuna na ngambo. Péma bobele moko nde ekaboli esika
bozali sikoyo ná kuna. Sikoyo, wana ezali solo. Ezali kuna.
229 Mpe tika ete Nzambe ya ngolu nyonso, Nzambe ya Likoló, na
ndenge ya kotúka te, kasi na limemia, “Papa,” namokolomonene
wana, ntango tokoya lisusu awa mpe tokozala lisusu na banzoto
na biso ya mokili oyo, mpo tókoka komela, mpe kolia mbuma
ya vínyo mpe mbuma ya mboka yango. “Bakotonga bandako,
mpe moto mosusu te akofanda kuna. Bakolóna bilanga ya vínyo,
mpe moto mosusu te akolia mbuma na yango.” Bomoni? Mobali
moko alóni elanga ya vínyo, mpe mwana na ye ya mobali azui
yango, na sima, mwana na ye ya mobali azui, mpe mwana na ye
ya mobali. Kasi na likambo oyo te; akolóna yango mpe akotikala
wana. Bomoni, ya solo. Tokozala kuna libela na libela. Mpe tika
ete, naMbokawana, tika ete námonamoko namoko na bino.
230 Mpe nayebi ete, awa, nazali koloba ata na batei ya ba-
trinitaire. Mpe, bandeko na ngai, nazali koloba yango te—
nazali koloba yango te mpo na kosala mpasi. Ngai mpe nazali
Trinitaire, nandimaka trinité, bibiangelo misato ya Nzambe
(Tata, Mwana mpe Molimo Mosantu), kasi ba-Nzambe misato
te. Bomoni? Nandimaka ete bibiangelo ezali misato, na ntembe
te, nandimaka yango na motema na ngai mobimba, “Tata,
Mwana mpe Molimo Mosanto,” kasi ezali ba-Nzambe misato te.
Ezali kaka bibiang-…to misala misato ya Nzambe. Kalakala,
Nzambe abikaki ntango moko na Botata, na Bomwana, mpe
sikoyo na Molimo Mosanto. Ezali kaka Nzambe moko yango, na
misala misato. Mpe ezali…
231 Mpe Tata, Mwana mpe Molimo Mosanto, ezali Nkombo ya
Nzambe te. Nzambe azali kaka na Nkombo moko, pe Nkombo
na Ye ezali Yesu. Biblia elobá: “Libota oyo ezali na Likoló,
nkombo na yango Yesu, mpe libota oyo ezali na mokili, nkombo
na yango Yesu.” Ya solo. Boye, Nzambe azali kaka na Nkombo
moko, Nkombo ya bomoto. Azalaki…Azalaki na nkombo
oyo bazalaki kobenga Jehovah-Jiré, Jéhovah-Rapha, oyo wana
ezalaki bibiangelo ya Bonzambe na Ye. Kasi Azalaki kaka na
Nkombo moko: Yesu! Mpe ezali Ye.
232 Mpe na bosolo, bandeko na ngai, soki bondimeli ngai te,
bómikanisela, na—na—nakokutana na bino kuna, ata bongo.

Bomoni? Nako—nakozala kuna elongo na bino. Mpe tika ete
Nzambe ápambola bino. Mpe nalingaka bino.
233 Mpe nalingi ete losambo bóbosana te sikoyo, na ntongo ya
Lomingo, tokobanda awa, mpe nakomeka kokanga bino koleka
na ngonga ya mibale te, mpo tókoka koyangana na sima ya
nzanga, soki tokokoka, mpe soki nasali ndenge nasali lelo,
ngonga ya zomi na ndambo. Bolimbisi ngai? Baninga, totikali
na ntango mingi te, cherie. Na—nabengaka bino “cherie” mpo
bozali yango. Bo—bozali ba-cherie na ngai. Boyebi nini? Tika…
Likomi moko eyeli ngai. Polo alobaki: “Nazalaka na zuwa mpo
na bino (Lingomba na Ye) na zuwa ya bulee, mpo nabandisi
bino.” Yango mpenza, elobami wana. Yango nde. “Mpo nabalisi
bino, nabandisi bino epai yaKlisto, lokolamongondo ya peto.”
234 Sikoyo, soki ezalaki solo na mokolo wana, alobaki…Bango,
bato yango balobaki na ngai, balobaki: “Yesu akoya epai na
yo, mpe yo nde okotalisa biso epai na Ye,” mongondo ya peto.
“Okosambisama kokokana na Liloba oyo oteyaki bango.” Pe,
bótala, soki nateyaka binompenzamakambo oyo Polo ateyaki na
lingomba na ye, soki etónga na ye ekoti, oyo ya bisompe ekokota,
mpamba te tozali na eloko yangomoko. Amen.

Tógumba mitó sikoyo, wana tozali koloba: “Nzambe
ápambola yo.” Sikoyo…?…molingami mokengeli na biso ya
motuya, Ndeko Neville. 



KOTIAMA LOKUMUYA MWANA 2 LIN60-0518
(Adoption 2)

MATEYA NA NTINA NA KOTIAMA LOKUMU YA MWANA

Liteya ya Ndeko William Marrion Branham oyo, eteyamaki liboso na Anglais
na mpokwa ya mokolo ya Misato, mwa 18, sanza ya Mitano, na mobu 1960,
na Branham Tabernacle na Jeffersonville, Indiana, U.S.A., ekamatamaki uta na
bande pe ekomamaki mobimba na Anglais. Ndimbola ya Lingala oyo ekomami
pe ekabolami na Voice Of God Recordings.

LINGALA

©2022 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Liyebisi ya makoki ya mokolo-eloko

Makoki nyonso ekopesama na ndingisa. Búku oyo, ekoki 
kozala imprimé na masíni ya ndako mpo na yo moko to 
kokabama, ofelé, lokola esalelo mpo na kopalanganisa 
Nsango Malamu ya Yesu Klisto. Búku oyo ekoki kotekama 
te, koyíkanisama te, kotiama na site internet te, kobombama 
mpo na kolukaluka te, kolimbolama na nkota mosusu te, to 
kosalela yango mpo na kosenga misolo te, kozanga ndingisa 
ekomami mpenza na Voice Of God Recordings®.

Soki olingi koyeba makambo mosusu to kozua bisalelo mosusu, 
komélá:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


